
Пояснительная записка. 
 

 

Общей целью курса коми языка на ступени начального общего образования 
в образовательных учреждениях  является  формирование у младших 
школьников первоначальных умений и навыков владения родным (коми) языком 
как  средством общения в устной и письменной форме, а также навыков 
грамотного, безошибочного письма как показателя общей культуры человека. 

Изучение коми языка  в 1-4 классах направлено на достижение следующих 
задач: 

• развитие речевой и мыслительной деятельности; коммуникативных 
умений и навыков практического владения литературным коми языком в разных 
ситуациях общения; потребности к речевому самосовершенствованию; 

• освоение первоначальных знаний о лексике, фонетике, грамматике коми 
языка; овладение элементарными способами анализа изучаемых явлений языка; 

• овладение умениями правильно писать и читать, участвовать в диалоге, 
составлять несложные монологические высказывания; 

• воспитание эмоционально-ценностного отношения к родному языку, 
чувства сопричастности к сохранению его уникальности и чистоты; 
пробуждение познавательного интереса к родному слову, стремления 
совершенствовать свою речь; 

• освоение первоначальных знаний о коми языке, его фонетическом, 
лексическом, грамматическом строе; овладение элементарными способами 
анализа изучаемых явлений языка. 

Достижение указанных целей и задач осуществляется в процессе 
формирования и развития коммуникативной, лингвистической и 
культуроведческой компетенций. 
    Коммуникативная компетенция – овладение всеми видами речевой 
деятельности на коми языке (монологической и диалогической), основами 
культуры устной и письменной речи, умениями и навыками использования коми 
языка в различных сферах и ситуациях общения.  На уроках коми языка ученики 
получают начальное представление о нормах родного литературного языка и 
правилах речевого этикета, учатся ориентироваться в целях, задачах, условиях 
общения, выборе адекватных языковых средств  для успешного решения 
коммуникативной задачи.  Коммуникативные умения поддерживаются 
языковыми знаниями и навыками. 
      Лингвистическая (языковая) компетенция – освоение знаний о коми 
языке как знаковой системе, его фонетическом, лексическом, грамматическом 
устройстве, развитии и функционировании; общих сведений о развитии коми 
языка; овладение нормами литературного коми языка, обогащение словарного 
запаса; формирование умений опознать языковые явления, анализировать, 
классифицировать, эффективно работать с учебной книгой, пользоваться 
лингвистическими словарями, справочной литературой. 

     Культуроведческая компетенция – осознание коми языка как одной из 
культурных ценностей, как формы выражения национальной культуры, 

традиций; взаимосвязи языка, истории и географии родного края, национально-

культурного, типологического своеобразия коми языка; владение нормами коми 
речевого этикета, воспитание чувства патриотизма к малой родине, к Коми краю, 
любви к коми языку как духовной ценности, как к одному из условий 
существования народа коми, средству общения и получения знаний. 

      Изучение коми языка в начальной школе представляет собой первый 
этап системы лингвистического образования и речевого развития учащихся. 
Начальным этапом изучения коми языка в 1 классе является курс «Обучение 
грамоте». Продолжительность данного курса  определяется темпом обучаемости   
учеников и их индивидуальными особенностями.       Основной  задачей 
обучения коми грамоте  является   практическое  овладение  родным языком, 
устной и письменной  речью  на таком уровне, который  в дальнейшем  позволит  
учащимся  приступить  к успешному теоретико-практическому  изучению  коми  
языка во 2-4 классах. Дети овладевают начертанием букв коми алфавита,  
умениями правильно писать и читать на родном языке. 

Наряду с формированием основ элементарного графического навыка и 
навыка чтения у учащихся развиваются речевые умения, обогащается и 
активизируется словарь, совершенствуется фонематический слух, 
осуществляется орфографическая пропедевтика. 

Систематический курс «Коми язык как родной» представлен в начальной 
школе как совокупность понятий, правил и сведений. Орфографические и 
пунктуационные правила рассматриваются параллельно с изучением фонетики, 
морфологии, состава слова   и   синтаксиса. 

Содержание  предмета «Коми язык» представлено в программе такими 
содержательными линиями: 

- основы лингвистических знаний: фонетика и орфоэпия, графика, состав 
слова (морфемика), грамматика (морфология и синтаксис); 

- орфография и пунктуация; 
- развитие речи. 
Изучение орфографических и пунктуационных правил, а также развитие 

устной и письменной речи учащихся служат решению практических задач 
общения и формируют навыки, определяющие языковой уровень культуры 
учащихся. 

Содержание предмета «коми язык» направлено на формирование 
функциональной грамотности. Новые требования общества к уровню 
социальной, профессиональной мобильности личности, еѐ готовности к жизни 
определяют приоритетные цели образования, связанные со способностью 
личности к саморазвитию и самосовершенствованию, с формированием умения  
учиться. 

            Результаты изучения учебного предмета «Коми язык» 
 

Личностными результатами изучения коми языка как родного в 
начальной школе являются:  формирование чувства гордости за свою Родину, 
историю родного края; формирование уважительного отношения к иному 
мнению, истории и культуре других народов; развитие положительных мотивов 

учебной деятельности и изучения коми языка; развитие этических чувств, 
доброжелательности и отзывчивости, эстетических потребностей, ценностей и 
чувств, осознание родного языка как средства общения;   восприятия коми языка 
как явления национальной культуры; понимания того, что правильная устная и 
письменная речь является показателем индивидуальной культуры человека.  
 

Метапредметными результатами изучения предмета «коми язык» является 
формирование универсальных учебных действий.  
Регулятивные: 

Формирование умения  определять и формулировать цель деятельности, 
планировать, контролировать и оценивать учебные действия в соответствии с 
поставленной  задачей, определять наиболее эффективные способы достижения 
результатов. 

Формирование умения работать по плану, сверяя свои действия с целью 
корректировать свою деятельность. 

Формирование умения в диалоге с учителем вырабатывать критерии оценки 
и определять степень успешности своей работы и работы других в соответствии 
с этими критериями. 
      Познавательные: 

Овладение умением  пользоваться разными видами чтения (изучающим, 
просмотровым, ознакомительным) и извлекать информацию, представленную в 
разных формах (сплошной текст, иллюстрации, таблицы, схемы), использовать 
знаково-символические средства представления информации. 

Использование  различных способов поиска, сбора, обработки, анализа и 
передачи информации, развитие умения  пользоваться разными видами словарей 
и справочников. 

Овладение умением использовать язык с целью поиска необходимой 
информации в различных источниках для решения учебных задач. 

Овладение логическими действиями сравнения, анализа, синтеза, 
обобщения, классификации,  установления аналогий и причинно-следственных 
связей, построения рассуждений. 

Коммуникативные: 
Активное использование речевых средств для решения коммуникативных 

задач, правильное оформление своих мыслей в устной и письменной форме с 
учѐтом учебных и жизненных речевых ситуаций. 

Способность ориентироваться в целях, задачах, средствах и условиях 
общения.  

Овладение умением выбирать адекватные языковые средства для успешного 
решения коммуникативных задач (диалог, устные монологические 
высказывания, письменные тексты) с учѐтом особенностей разных видов речи, 
ситуаций общения, стремление к более точному выражению собственного 
мнения и позиции, умение задавать вопросы. 

Готовность слушать собеседника и вести диалог, признавать возможность 
существования различных точек зрения и права каждого иметь свою, 

аргументировать свою точку зрения и оценку событий, отстаивать свою точку 
зрения, соблюдая правила речевого этикета. 

Определение общей цели и путей еѐ достижения, умение договариваться о 
распределении функций и ролей, приходить к общему решению в совместной 
деятельности. 

Предметными результатами изучения  коми языка в начальной школе 
являются: овладение начальными представлениями о нормах коми 
литературного языка (орфоэпических, лексических, грамматических) и правилах 
речевого этикета; осознание безошибочного письма как проявление уровня 
культуры, применение орфографических правил и правил  постановки знаков 
препинания при записи собственных и предложенных текстов;  овладение 
умением находить, сравнивать, классифицировать, характеризовать  языковые 
единицы: звук, буква, часть слова, часть речи, член предложения, простое 
предложение; способность контролировать свои действия и  проверять 
написанное; овладение учебными действиями с языковыми единицами и умение 
использовать знания о родном языке для решения коммуникативных, 
практических и познавательных задач. 

Программа по родному языку призвана решать  важную задачу: закладывать 
основу формирования учебной деятельности школьника – систему учебных и 
познавательных мотивов, умения принимать и реализовывать учебные цели, 
планировать, контролировать и оценивать учебные действия и их результат. 
Знания, умения и  навыки по родному языку, заложенные в Программе,  должны 
выступать  не как  цель  обучения, а как  средство  развития школьника.   

Важным условием развития  младшего школьника  является создание 
развивающей образовательной среды, стимулирующей активные формы  
познания: наблюдение, исследование, учебный диалог, проектная деятельность и 
другие. Младшему школьнику должны быть созданы условия для развития 
рефлексии – способности осознавать саморазвитие, оценивать свои мысли и 
действия, соотносить результат деятельности с поставленной целью, определить 
своѐ знание и незнание.  

Содержание  программы по учебному предмету «коми язык»  не  
разделено  по часам, что  позволяет учителям  по своему усмотрению  
распределить  содержание  учебного  материла, не нарушая при этом  требования  
минимального содержания. 

Программа направлена на  изучение коми языка в начальной школе за счѐт 
реализации  коммуникативно-деятельностного принципа,  принципа целостности 
содержания образования, принципа систематичности, личностной 
направленности обучения (личностно ориентированный принцип). Отбор  
содержания  ведѐтся  в соответствии  с дидактическими принципами  научности, 
доступности, достаточности,  сознательности и активности. 

Системно-концентрированный принцип  построения курса  позволяет  
осуществить  усвоение  учебного материала  блоками-разделами.  При 
распределении  программного материала  по классам учитывается внутренняя 
логика  учебного предмета «коми язык», связи  между подсистемами   языка, его  
категориями. В каждом  классе  проводится  изучение  всех  подсистем языка. 

Изучение  коми языка  предполагает освоение  следующих разделов: 
«Фонетика и графика», «Лексика», «Части речи», «Состав слова», 
«Предложение» и «Текст».  Содержание  программы по коми языку 
ориентировано на развитие у младших школьников  целостного  представления о 
родном  языке, его  морфологическом, морфемном и синтаксическом строе, 
звукобуквенном составе и  лексическом  богатстве. 

В программе для  каждого класса предусмотрены  основные требования  к 
знаниям, умениям и навыкам  учащихся, к усвоению  предложенного материала 
по родному языку. 
 

Водзкыв 
 

Школаын шöр  велöдан предметъясысь öтиöн  лоö  коми кыв.  Чужан   кыв  

велöдан  урокъяслöн   могъясыс: 
- сöвмöдны челядьлысь сѐрни  да вежöр, велöдны могъяс урчитöмöн бöрйыны  
лöсялана кывъяс да пыртны найöс сѐрниö; 
- паськöдны  челядьлысь   асгöгöрса олöм йылысь тöдöмлунсö;  
- сöвмöдны быдтор тöдны кöсйöм; 
- велöдны найöс сѐрнитны литературнöй (гижöд) коми кывйöн; 
- чужтыны коми  кыв дiнас муслун. 

Коми кыв  урокъяс вылын  колö  пöртны олöмö  татшöм  могъяс:  
-  велöдны колана ногöн  вöчны  гижан  уджъяс; 
- велöдны видлавны  тöдмаланторсö уна  ногöн: орччöдны, öтвывтны, торйöдны, 
аддзыны  медтöдчанасö,  донъявны  вочавидзöмсö; 
- сöвмöдны челядьлысь   кыв туялан кужöмлун  да  сетны  велöдчысьяслы 

позянлун аслыныс  гöгöрвоны  чужан кывлысь аслыспöлöслунсö; 
- озырмöдны челядьлысь кывворсö, велöдны  аддзыны   коми кывлысь   
коланлунсö;  
- велöдны вöчны могъяс урчитöмöн творчествоа (сяма)  уджъяс; 
-  велöдны  вöдитчыны  велöдчан небöгöн да кывкудъясöн; 
- сöвмöдны небöг да лыддьысьöм дiнö муслун;  
- петкöдлöм  (образец) серти сьöрсьöн-бöрсьöн вöчны уна сикас  удж. 
 

 «Коми кыв»  уджтасö пыртöма татшöм юкöнувъяс: 
1. Коми грамотаö велöдöм да сѐрни сöвмöдöм (1 класс). 
2. Фонетика, грамматика, кывъяс гижанног  да сѐрни сöвмöдöм  (2-

классъяс). 
 

      Челядьлысь лыддьысян, сѐрнитан, гижанног  да гижан сям  сöвмöдан 
уджъяс индöм могысь   «Фонетика, грамматика, кывъяс гижанног да сѐрни 
сöвмöдöм»  юкöнö пырöны содтöд кык юкöн да   удж сикасъяс: 

   1) Сѐрни  сöвмöдöм, сѐрни сöвмöдан удж сикасъяс. 
2) Этш тöдана сѐрниö  велöдöм. 

       Коми кыв  урок  вылын  велöдысьлы колö тöждысьны сы йылысь, медым  
челядь босьтiсны  уджтасын  индöм  колана  тöдöмлун да сöвмöдiсны  
кужöмлунъяс. 
       Базиснöй учебнöй план серти коми чужан кыв велöдö вылö сетöма: 1 
классын – 99 час ( 33 вежон, быд вежонын 3 часöн); 2 – 4 классъясын – 204 час ( 
34 вежон, быд вежонын 2 часöн), ставыс – 303 час. 
 

Коми грамотаö велöдöм да сёрни сöвмöдöм 
 

Медводдза классын  челядьлöн сöвмö  лыддьысян да гижан сям. Грамотаö 
велöдан урокъяслöн медшöр могыс – сöвмöдны да стöчмöдны челядьлысь чужан 
кывъя сѐрнисö, велöдны найöс сѐрнитны колана ногöн, озырмöдны кывворсö. 
Быд урок вылын велöдысьлы колö водзö сöвмöдны  челядьлысь сѐрнисö садйын 
босьтöм кужöмлунъяссö тöд  вылын кутöмöн,  паськöдны челядьлысь  асгöгöрса 
олöм йылысь да ывлаын вежсьöмъяс йылысь тöдöмлунсö (Коми детсадлы 
«Дзолюк» уджтас.- Сыктывкар, 2010).  

Грамотаö велöдан урокъяс вылын  велöдысь тöдмöдö  челядьöс школаын 
уджалан правилöясöн, велöдö сöгласа уджавны öта-мöдкöд, пуктыны удж мог, 

прöверитны уджсö. 
Коми да роч грамотаö велöдан урокъяс топыда йитчöмаöсь да мыджсьöны 

öта-мöд вылас.  Тайö йитöдыс отсалö челядьлы велöдчыны  бурджыка 
лыддьысьны да гижны, орччöдана  велöдöмыс сöвмöдö налысь вежöрсö да сямсö, 
сетö позянлун бурджыка вöчны творчествоа  уджъяс. 

Школаö пыригöн челядь торъялöны  сямнас, вежöрнас да мывкыднас. Тайöс 
тöд вылö босьтöмöн велöдысьлы колö котыртны  содтöд уджъяс лыддьысьны да 
гижны  кужысь  челядькöд, отсавны öдйöджык велавны лыддьысьны  мукöд 
челядьлы. 

Лыддьысян да гижан уджъяс котыртiгöн урок вылын колö вöдитчыны уна 
пöлöс  аддзана пособиеöн,  дидактическöй материалöн.  

Челядьлы  ас вежöрöн да  окотапырысь  велöдчыны отсалöны  ворсöм  
сорöн нуöдан урокъяс, кор челядь тöдмалöны нöдкывъяс да юржугланъяс, 
вöчöны сям да вежöр сöвмöдан  уджъяс.   

Коми грамотаö велöдiгöн  колö  паськöдны челядьлысь лыддьысян 
позянлунъяссö, ышöдны найöс ас кежысь лыддьысьны да донъявны 
лыддьöмторсö. Кыв  урок вылын кык вежоннас öтчыд (10-15  минутöн) велöдысь 
тöдмöдö  челядьöс коми гижысьяслöн неыджыд небöгъясöн. Асшöра лыддьысян 
уджъяс нуöдöм  вылö небöгъяссö колö бöрйыны   велöдчысьяслысь кужöмлунсö 
да арлыд серти гöгöрвоан позянлунсö  артыштöмöн. 

Медводдза классын челядьöс лыддьысьны да гижны велöдігöн быть колö 
тöд вылын кутны гигиена боксянь корöмъяс. 

 

Анбурводзвывса кадколастö челядь велöдчöны сюся, торкавтöг, бур ногöн  
да вежавидзöмöн кывзыны öта-мöдлысь сѐрнисö, гöгöрвоны йöзлысь сѐрнисö;  
стöча,  тэрмасьтöг, гöгöрвоана да этш тöдöмöн  сѐрнитны,    сѐрниын колана 

мöвпъяс гöлöсöн тöдчöдöмöн  мыйкö висьтавны,   донъявны öта-мöдлысь 
сѐрнисö.  

Тайö кадö коми фольклор материал вылын  челядь тöдмасьöны коми кывлöн 
поэтическöй озырлунöн, асгöгöрса олöмöн да вöр-ваöн.  Урокъяс вылын уна 
сикас жанра гижöдъяс кывзiгöн да серпасъяс видлалiгöн велöдысь ышöдö 
челядьöс тöдмавны пыр унджык сикас  предмет петкöдлысь кыв, висьтавны 
налысь коланлунсö да наöн вöдитчанногсö. 

Анбурводзвывса кадколастö велöдысь тöдмöдны челядьöс прописьöн – 

гижны велöдчан тетрадьöн, дасьтö налысь кисö гижигкежлö,   велöдö  колана 
ногöн   пукавны да ручка кутны. Велöдчысьяс тöдмасьöны киöн гижöм шыпас 
юкöнъясöн,  петкöдлöм серти гижöны прописьö шыпасъяслысь тöдчана 
юкöнъяссö. 

Анбурдырся кадколастö  велöдчысьяс водзö  бурмöдöны чужан кывъя 
сѐрни, зiльöны сюся кывзыны велöдысьöс да гöгöрвоны сылысь  висьталöмсö, 
юасьны да вочавидзны юалöмъяс вылö. Мичаа сѐрнитны велöдiгöн тöдчанаöн 
лоöны коми фольклор да художествоа гижöдъяс лыддьöм, серпасъяс  видлалöм, 
вöр-ва öтьведайтöм да ывлавыв  вежсьöмъяс бöрся наблюдайтöм. 

Тайö  кадколастö челядь тöдмасьöны шыясöн да шыпасъясöн, велöдчöны 
торйöдны шы да шыпас:  шы кылам да шуам, шыпас аддзам да гижам; 
велöдчöны колана ногöн шуалöмöн медводз лыддьыны слогъясöн, сэсся колана  
öдöн быдса кывъясöн да  гöгöрвоны лыддьöмторсö. 

 Челядь велöдчöны гижны прописьын петкöдлöм (образец) серти ичöт да 
ыджыд шыпасъяс, слогъяс, кывъяс да сѐрникузяяс тöдöмлун, кужöмлунъяс да 
гигиена боксянь корöмъяс  пыдди пуктöмöн. 

Анбурбöрвывса кадколастö челядь бурмöдöны босьтöм тöдöмлунъяс да 
кужöмлунъяс.  Тайö кадö нуöдсьöны лыддьысян да гижан торъя урокъяс.  
Велöдысь ышöдö челядьöс лыддьыны быдса кывъясöн мича горöн, колана ногöн 
да öдöн, лыддьöмторсö гöгöрвоöмöн.  Лыддянтор гöгöрвоöмсö велöдчысьяс 
петкöдлöны логическöй ударениеöн да гöлöс вежлалöмöн, велöдчöны 
лыддьысьны ас кежын. Лыддьöмлöн öдыс вочасöн содö: во помын  минутнас  25 
кыв.    

Лыддьысян урокъяс вылын  челядь велöдчöны:  юалöмъяс отсöгöн да натöг 
висьтавны лыддьöм гижöдлысь сюрöссö;  текст серти лöсьöдны юалöмъяс, 
висьталантор йылысь лöсьöдны кывъя серпас, гöгöрвоны гижысьыслысь кывйöн 
ас нога вöдитчöмсö, эскöдана висьтавны лыддьöмтор йылысь. 

Медводдза классын лыддьысян урокъяс нуöдöм вылö дасьтöма 
«Öшкамöшка» небöг (Полякова Э.И.  Öшкамöшка.- Сыктывкар, Коми небöг 
лэдзанiн, 2001.) Челядьлы гортын лыддьöм вылö сiдзжö позьö вöзйыны  «Коми 
челядьлы антология» (Коми челядьлы антология: Медводдза небöг, 
Сыктывкар:ООО «Анбур»,2009. Коми челядьлы антология: Мöд небöг, 
Сыктывкар:ООО «Анбур»,2010). Сыысь öтдор челядь ас кежысь лыддьöны 
мичаа серпасалöм да гырысь шыпасöн печатайтöм небöгъясысь дженьыдик 
висьтъяс, кывбуръяс, мойдъяс, нöдкывъяс, сьыланкывъяс,  мойдкывъяс.  

Анбурбöрвывса кадколастö  нуöдсьöны коми кывйысь торъя урокъяс. 
Урокъяс вылын челядь водзö велöдчöны торйöдны гижöда сѐрниысь сѐрникузяяс 

да лыддьыны найöс лöсялана шуанногöн, гижны ыджыд шыпас сѐрникузя 
заводитчигöн, пуктыны чут сѐрникузя помын.   

Гижан урокъяс вылын челядь  водзö  велöдчöны колана ногöн  йитлыны 
кывъясын шыпасъяс, гижны шыпасъяссö да слогъяссö сувтлытöг, öткодь öдöн, 
лыддьыны-видлавны ассьыныс уджсö петкöдлöм серти. Торъя тетрадьö 
велöдчысьяс   видзöдöмöн гижöны кывъяс да сѐрникузяяс; велöдчöны юрвежысь  
гижны  дженьыдик  сѐрникузяяс,    веськöдöны да гижöны местанас дзугöм  
кывъяса сѐрникузяяс; вуджöдöны рочысь комиö кывъяс да  дженьыд сѐрникуяяс 

да гижöны, велöдысь отсöгöн лöсьöдöны  да гижöны 3-4 сѐрникузяа  текст. 
Во помнас челядь дасьтöны медводдза велöдчан небöглы сиöм  проекта удж 

– «Анбурлы шуам «Аттьö!». Велöдысь велöдö челядьöс колана ногöн дасьтыны 

тайö проектсö: отсалö пуктыны могъяс да котыръясöн вöчны колана уджъяс. 
Проект дорйöмыс лоö челядьлöн  гажöдчöмöн да мунö  ворсöм  ногöн. Проект 
уджсö дасьтiгöн и дорйигöн челядь казяласны  вочöжся  велöдчöмыслысь 
коланлунсö, донъяласны ассьыныс тöдöмлунсö да кужöмлунсö. 

 

 

Фонетика, грамматика, кывъяс гижанног  да сёрни сöвмöдöм 
 (2-4 классъяс) 

 

2-4 классъясын  водзö сöвмö  велöдчысьяслöн  коми кыв система йылысь 
тöдöмлун (языкöвöй компененция). Посни классын коми гижöд кывйыс велöдсьö 
практическöя:  челядь босьтöны медся колана тöдöмлунсö да кужöмлунсö. 
Грамматика понятиеясcö велöдан подув вылас вочасöн сöвмö велöдчысьяслöн 

йитöда сѐрни,  сѐрнитан сямлуныс да кывйöн сѐрниын вöдитчан кужöмлуныс. 
Уджтасö пырöны татшöм юкöнувъяс:   

- кыв понятиесöн тöдмöдан система: фонетика (коми гижöд кывлöн 
шыкуд) да орфоэпия (шуансям), графика (шыпаскуд), кывтэчас (морфемика) да 
кыв артмöм, морфология да синтаксис, кыввор (лексика) да фразеология;  

понятиеясöн тöдмöдан система,  
- орфография (кывъяс гижанног) да пунктуация; 
- сѐрни сöвмöдöм. 
  Челядь тöдмасьöны  коми гижöд кыв  нормаясöн,  фонетикаысь медшöр 

юöръясöн, шыясöн да на артманногöн, некымын кывсикасöн да налöн торъялöм 
петкöдчöмöн, сѐрникузя сикасъясöн да на тэчасöн, пунктуация правилöясöн, 
кывъяс гижанногöн да орфограмма сикасъясöн 

Посни классъяслы уджтасыс артмöма вит ыджыд юкöнысь: «Сѐрни. 
Текст», «Сѐрникузя», «Шы да шыпас», «Кывсикасъяс», «Кывтэчас да кыв 
артмöм». Кывлысь вежöртасö гöгöвоöдöм да кыввор озырмöдöм вылын уджыс 

нуöдсьö быд урок вылын. Велöдан темаяссö сетöма сьöрсьöн-бöрсьöн, колана 
артын ( систематичность да концентризм принцип серти). Быд классын кыв 
материалсö  сетöма öта–мöд вылас подулалöмöн да топыд йитöдын. Юкöнъяссö 
да темаяссö топыд йитöдын велöдöмыс  сетö велöдчысьялы позянлун  гöгöрвоны 
чужан кывйыслысь системасö. 

2-4 классъясын велöдöм могысь вöзйöма татшöм темаяс: «Матын 
вежöртаса кывъяс», «Паныд вежöртаса кывъяс», «Кыв вежöртас», «Вуджöдан 
вежöртаса кывъяс», «Серпасалан кывъяс», «Öткодя юргысь кывъяс», «Зумыд 
кывтэчасъяс». Тайö  темаяссö велöдiгöн челядь тöдмасьöны сѐрни  мичмöдан, 
серпасалан, лов кыпöдан  средствоясöн, казялöны коми кывлысь да сѐрнилысь 
мичлунсö да сöстöмлунсö. Текстъяс вылын уджалiгöн найö казялöны, мöвп 
восьтöм могысь гижысьяслысь стöч да колана кывъяс бöрйöмсö кывъясыслысь 
уна ногöн петкöдчöмсö. 

      Кывсикас велöдан материалсö  сетöма сьöрсьöн–бöрсьöн, öта–мöд вылас 
мыджсьöмöн. Посни классъясын челядь тöдмасьöны татшöм кывсикасъясöн: 
эмакыв, кадакыв, кывберд, кывбöр, нимвежтас; велöдчöны торйöдны найöс öта-

мöдсьыс. «Сѐрникузя»  тема велöдiгöн   тöдмасьöны кывйитöдъясöн. 

     «Кывлöн тэчас» темакöд йитöдын  челядь тöдмасьöны öтвужъя кывъясöн, кыв 
артмöдан да кыв вежлалан суффиксъясöн. Тайö кужöмлуныс отсалас 
гöгöрвоöдны кывъяслысь вежöртассö, кывсикасъяс костын йитчöмсö, налысь 
артманногсö да вежласьöмсö, кывъяслысь гижанногсö. 

Ичöт классъясын тöдчанаöн лоö «Сѐрникузя» тема. Мöд классын челядь 

тöдмасьöны «кывтэчас» понятиеöн, гöгöрвоöдöны кывтэчасын сюрöса да йитчан 
кывъяс, вынсьöдöны сѐрникузя йылысь тöдöмлунъяс, тöдмасьöны сѐрникузя 
сикасъясöн. Мукöд темаяс велöдiгöн  челядь торйöдöны сѐрниысь сѐрникузя, 
велöдчöны шуны да лыддьыны  колана ногöн, шуигöн пыдди пуктыны чут, 
юалан да горöдан пасъяс, чутiк.  

Нѐльöд классын  челядь тöдмасьöны öтсяма юкöдъяса сѐрникузяясöн, 
велöдчöны корсьны да лöсьöдны  тöдчанлун да юалöм серти öтсяма юкöдъясöн 
кывйитöдöн да кывйитöдъястöг сѐрникузяяс, гижигöн öтсяма юкöдъяссö 

торйöдны  чутiкöн. Во помас  челядь тöдмасьöны сложнöй сѐрникузяясöн, 
велöдчöны торйöдны прöстöй сѐрникузя сложнöйысь. 
      Коми кыв  урокъяс вылын  велöдысь нуöдö öттшöтш  öта-мöдыскöд йитчöм 
некымын сикас удж:  грамматикаысь  тöдöмлун  босьтöм,  гижанног да шуанног   
кужöмлун  сöвмöдöм,   челядьлысь кыввор озырмöдöм да йитöда сѐрни  
сöвмöдöм.  «Сѐрни. Текст», «Сѐрникузя», «Шы да шыпас», «Кывсикас», 
«Кывлöн  тэчас» темаяс велöдігöн челядь колана ногöн шуалöны шыяс да 
кывъяс,  мичаа  лыддьöны сѐрникузяяс, пунктуация пасъяс да логическöй 
ударение пыдди пуктöмöн лыддьöны текстъяс,  правилöяс урчитöмöн лöсьöдöны 
сѐрникузяяс да  уна сикас жанра  гижöдъяс, вежавидзöмöн сѐрнитöны öта-

мöдныскöд. 
      Чужан кыв велöдiгöн велöдысь  нуöдö уна сикас удж сы могысь, медым   
сöвмöдны челядьлысь мывкыдлунсö, вежöрсö да сюсьлунсö. Коми кыв урокъяс 
вылын небöгысь уджъяс  вöчигöн челядь  велöдчöны туявны фонетикаын да 
грамматикаын уна сикас петкöдчöмсö, гöгöрвоöдöны  кывъяслысь гижанногсö да 

подулалöны правилöясöн.    Кывлысь гижанног да орфография правилöясöн 
тöдмасигöн челядьлöн сöвмöны  удж сикасъяс вöчан кужöмлунъяс. 

   Велöдчысьяс вочасöн тöдмасьöны небöгын сетöм рубрика-пасъясöн, 
гöгöрвоöдöны быд уджлысь могсö да коланлунсö. Вочасöн   челядьлöн сöвмö  
велöдчыны кужöмлуныс: велалöны  пуктыны ас водзас колана велöдчан могъяс 
да гöгöрвоны налысь коланлунсö, вöчны (планируйтны) да   донъявны ас вöчöм 
уджсö, быд удж вöчны сьöлöмсянь да венны   паныдасьлысь сьöкыдлунъяс. 

Велöдысьлы колö кутны тöд вылын  коми кыв  велöдан  урокъяслысь 
татшöм аслыспöлöслун: 

1. Коми кывйысь уна сикас удж  вöчигöн  челядь   босьтöны  «Уджтасын» 
индöм   фонетикаысь, грамматикаысь  да гижанногысь тöдöмлун да  кужöмлун. 

2. Ичöт  классын босьтöм тöдöмлуныс да кужöмлуныс  лоас     витöд  
классын  грамматика да гижанног велöдöмлы подулöн. 

3. «Кывсикасъяс» да «Сѐрникузя» юкöнъяс  велöдігöн   öттшöтш  колö 
нуöдны   текст  йылысь тöдöмлун  вынсьöдан да йитöда  сѐрни сöвмöдан  
уджъяс. 

4. Коми кыв   урокъяс сетöны  позянлун  паськöдны  челядьлысь 
тöдöмлунъяссö  чужан  му йылысь.  Кывйысь торъя темаяс велöдöмыс  топыда 
йитчöма   чужан мулысь  история да  культура  туялöмкöд. 

5. Чужан кывйö  велöдан  урокъясыс   сетöны  позянлун   сöвмöдны 
челядьлысь   вежöрсö. 

6. Коми кыв урокъяс вылын колö нуöдны уна сикас йитчöм удж:  
фонетикаысь, грамматикаысь да гижанногысь тöдöмлун сöвмöдöм да 
вынсьöдöм,  коми сѐрни кывзöм да гöгöрвоöм,  йитöда сѐрни  сöвмöдöм да  
кыввор озырмöдöм,  колана ногöн  лыддьысян  да мичаа  гижан кужöмлун  
вынсьöдöм. 
        Öнiя кадö  школа водзын шöр могыс – сöвмöдны  челядьлысь  чужан 
кывйöн сѐрниын вöдитчан  позянлун йылысь тöдöмлун ( коммуникативнöй 
компетенция).  Тайö  могсö олöмö  пöртöм могысь  уджатасö пыртöма «Сѐрни 
сöвмöдöм» юкöн. Быд классын  челядь велöдчöны кывзыны да гöгöрвоны  коми 
сѐрни, мичаа да колана ногöн сѐрнитны комиöн, лыддьысьны да гöгöрвоны 
лыддьöмторсö, а сiдзжö гижны орфография правилöясöн подулалöмöн. Гижтöм 
(вомгора) да гижöда сѐрни сöвмöдöмыс сетас позянлун комиöн  колана ногöн 
восьтны быд мöвп. 
     «Шы да шыпас», «Кывсикас», «Кывлöн тэчас», «Сѐрникузя» темаяс öти 
йитöдын велöдiгöн  челядь гöгöвоöдöны абстрактнöй грамматика понятиеяс. 
Понятиеяссö, кыв да сѐрникузя артманногсö, орфография правилöяссö 
пыдiсяньджык  гöгöрвоны отсалöны уна сикас схемаяс-модельяс, таблицаяс, 
отсасян пасъяс.   Воысь воö челядь велалöны пыртны сѐрниö грамматика 
терминъяс, вöдитчöны наöн коланаинын. Тадзи  сöвмö велöдчысьяслöн  коми 
кыв система йылысь тöдöмлун (языкöвöй компетенция). 
     «Сѐрни. Текст» юкöн  сетö ыджыд позянлун  мукöд темаяс велöдiгöн 
сöвмöдны  челядьлысь йитöда сѐрни. Текст серти уджъяс отсалöны ас кежысь 
дасьтыны уна сикас гижöд (текст-юöртöм, текст-серпас, текст-мöвпалöм), колана 
ногöн йитлыны текстын сѐрникузяяс.  

     Грамматика темаяс велöдiгöн челядьлöн вочасöн  содö текст йылысь 
тöдöмлуныс: гижöда да гижтöм сѐрни, öтка да морта-морта сѐрни, художествоа 
да наука гижöд, тема, шöр мöвп, юрним , тэчас да мукöд. Текст признакъясöн  
челядь мöдасны вöдитчыны коми кыв да лыддьысян урокъяс вылын сѐрни 
сöвмöдан уджъяс котыртiгöн. 
       Роч кывйö велöдöмкöд öтвыв мунö удж  велöдчысьяслысь гижöмсö 
бурмöдöм могысь. 2-3 классъясын коми кыв урок вылын 5-7 минут чöж 
нуöдсьöны мичаа и колана ног шыпасъяс гижны велöдан уджъяс. Челядь 
велöдчöны мичаа гижны серъяс, шыпасъяссö бура йитлöмöн да öтпасьта 
костъяс колялöмöн  слогъяс, кывъяс, кывтэчасъяс да сѐрникузяяс.      
Велöдчысьяслысь колана ног гижан кужöмлунсö сöвмöдöм  могысь 
уджтаслöн  «Мичаа  гижны велöдöм»  юкöнын сетöма корöмъяс да 
вöзйöмъяс. 

Коми кыв урокъяс колö нуöдны челядьöс сöвмöдан-велöдан  уна сикас 
методöн. Велöдысьлы уроксö колö нуöдны сiдзи, медым   уджъяс вöчöм бöрын 
челядь асьныс  босьтiсны  выль тöдöмлун. Быд урок заводитны     уджалан 
могъяс  сувтöдöмсянь.  Могъяссö  олöмö пöртны отсалö   велöдан  темакöд  
йитчöм   дидактическöй материал. Велöдысьлы колö тшöкыдджыка сувтöдны 
челядь водзын  проблемнöй юалöмъяс.  

Коми кыв велöдiгöн пуктыны мог: велöдны öтув, котырöн да параöн (ѐрта-

ѐрткöд)  уджавны, котырöн вöчны таорчествоа уджъяс (сы лыдын проекта 
уджъяс). Котыра уджыс сöвмöдö челядьлысь öта-мöдыскöд сöгласöн уджалöм, 
öти кывйö воöдчöм, ѐртлысь  мöвпалöмсö пыдди пуктöм да сылысь уджсö 
донъялöм, öтув удж серти кывкöртöдавны кужöм.  

Коми кыв урок кежлö дасьтысигöн    велöдысьлы колö урчитны да пыдди 
пуктыны    челядьлысь  сямсö да  кужöмлунсö, вöзйыны налы лöсялана 
творчествоа да вежöр сöвмöдан уджъяс.  «Коми кыв»  небöгъясö  пыртöм  
уджъяс сетöны позянлун  уджтасын  сетöм  корöмъяс  серти сетны 
велöдчысьяслы колана тöдöмлун да кужöмлун. Вежöра да нырччысь челядьлы 

позьö бöрйыны да сетны сьöкыдджык удж сикасъяс да содтöд творчествоа 
уджъяс.  
        Велöдысьлы колö вичмöдны кад асшöр уджлы. Ас кежысь уджъяс позьö 
вöзйыны и «Коми кыв» небöгысь, и «Дидактическöй материал» пособиеысь. 

Велöдчан небöгъясын да «Дидактическöй материал» небöгын велöдан тема серти 
уджъясыс    торъялöны öта-мöдсьыс уджалан ногнас, лингвистикаысь 
сьöкыдджык материал пыртöмöн.  Велöдысь ачыс бöрйö велöдчысьлы  уджсö  
сылöн  тöдöмлун да кужöмлун сертиыс. Удж сикассö вермас бöрйыны и ачыс 
велöдчысьыс. 
       Асшöр уджъяс котыртігöн  велöдысьлы  колö велöдны челядьöс колана 
ногöн вöдитчыны  индöдъясöн да корöмъясöн.    «Коми кыв» велöдчан 
небöгъясын  рубрикаяс  отсöгöн    кужны гöгöрвоöдны удж сикассö,  удж вöчан  
могсö да ас кежысь вöчны    уджъяссö. Небöг помын сетöм индöдъяс серти 
уджъясыс  сетöны  позянлун сьöрсьöн-бöрсьöн да мöвпалöмöн вöчны 
грамматикаысь быд  удж.      

      Грамматика темаяс велöдiгöн велöдысьлы колö мöдпöвставны велöдöмторсö, 
выльнас тöдмасигöн косавлыны тöдса тема дорö да мыджсьыны сы вылö. 
Челядьлöн   юрвежö кольö сiйö, мый гижöма тетрадьö, тöдчöдöма-визьнитöма 
коланасö, сетöма индöд. 
     Ичöт классъясын  нуöдсьöны велöдана да челядьлысь тöдöмлунсö донъялана 
диктантъяс: видзöдöмöн гижöм, кылана диктант, видзöдана диктант, юрвежöр 
серти гижöм, гöгöрвоöдана диктант, «Ачым донъяла уджöс» диктант, донъялан 
диктант да мукöд.  Донъялан уджъяс  нуöдöм могысь   велöдысь бöрйö урок 
могъяслы лöсялана текст да диктант сикас. (Диктантъяс 2-4 классъясын гижöм 
вылö / Лöсьöдiс С.Н.Терентьева.- Сыктывкар, ООО «Анбур», 2010). 
      Коми кыв урокъяс кындзи быть колö нуöдны сѐрни сöвмöдан урокъяс. 
Челядь велöдчöны гижны изложение да сочинение. Велöдысь вочасöн тöдмöдö 
челядьöс сочинение дiнö корöмъясöн, велöдö дженьыда, стöча, тэрмасьтöг да 
гöгöрвоана  висьтавны ассьыныс мöвпъяссö мича, сöстöм коми кывъясöн.  

      2-4  классъясын челядь  велöдчöны видлавны петкöдлöм серти да ас кежын 
гижöда уджъяс да индыны тырмытöмторъяс, бырöдны гижöда уджъясын 
велöдöм правилöяс вылö öшыбкаяс, гижöм текстын (сѐрниын)  вежны унаысь 
паныдысьлысь öти и сiйö жö кывсö лöсялана кывъясöн, сѐрниö пыртны медся 
лöсялана кывъяс да кывтэчасъяс. Гижан удж вöчигöн быд велöдчысь вермö  
видзöдлыны кывйыслысь гижанногсö велöдчан  небöгысь либö кывкудйысь. 
       Уджтасын сiдзжö сетöма  велöдчысьяслысь  сѐрнитан да гижан  сямлун  
донъялан  индöдъяс.   
 

 

 

 

 

 

        1 классын коми кыв велöдан уджтас  
 

Анбурводзвывса кадколаст  
 

Велöдны челядьöс колана ногöн шуавны коми шыяс да кывъяс; стöча,  
тэрмасьтöг, гöгöрвоана да этш тöдöмöн  сѐрнитны,    сѐрниын колана мöвпъяс 
гöлöсöн тöдчöдöмöн  мыйкö висьтавны. 

Сöвмöдны  челядьлысь йитöда сѐрни, велöдны найöс лöсьöдны  некымын  
сѐрникузяысь  текст. Велöдны челядьöс йитлыны сѐрниын кывъяссö лыд, морт 
да вежлöг (падеж) серти.  

Тöдмöдны  челядьöс сѐрни (гижöда да гижтöм), сѐрникузя, кыв,  слог,  
гласнöй да согласнöй шы понятиеясöн.  

Велöдны  торйöдны текстысь (сѐрниысь) сѐрникузяяс, сѐрникузяысь кывъяс, 
кывъясысь слогъяс да шыяс.  Тöдмöдны предмет, действие да признак нимъясöн.   

Велöдны видлавны схема  отсöгöн  шыяс  серти кывъяс, висьтавны 
шыяслысь сьöрсьöн-бöрсьöм  дорвыв мунöмсö, индыны кывйын шы лыдсö да 
торйöдны колана  шы,   индыны  кывйын шылысь инсö,  казявны кывйысь 

öткодь шыяс.   Гöгöрвоöдны, мый шылöн вежсьöмкöд вежсьö и кывлöн 
вежöртасыс (öш-ош, шор-шыр,мыр-ныр). 

Озырмöдны  челядьлысь  кывворсö выль кывъясöн да вочасöн пыртны 
найöс сѐрниö. Велöдны челядьöс видлавны быд предмет уна боксянь (ыджда, 
пасьта, джуджда, сьöкта, рöм, мыйысь вöчöма да мукöд). Тöдмöдны челядьöс 
гортса да вöрса пемöсъясöн,  кужны висьтавны на йылысь, гöгöрвоны налысь 
öткодьлунсö да торъялöмсö (мыйöн торъялöны найö öта-мöдсьыс), корсьны 
öтвывтан кывъяс (Ош, руч да кöч – тайö вöрса пемöс.); гöгöрвоны öтувтан 
кывъяслысь вежöртассö, индыны  лöсявтöм кыв (вурд, катша, визяорда, руч; 
лöсявтöм  кыв – катша). Велöдны челядьöс бöрйыны предметлы лöсялана 
кадакывъяс, висьтавны пемöсъяс  йылысь (Вöрса школаын ош велöдö, катшаяс 
артасьöны,  ур ворсö, кöч йöктö.). Ышöдны велöдчысьясöс пыртны сѐрниö 
кывбердъяс:  гöрд, лöз, лöза-гöрда, турунвиж, кольквиж, еджыд, сьöда-еджыда,  
визя, чута, сьöд рöма мачьяс. 

Велöдны колана рöмъясöн мичмöдны да визьйöдлыны прописьын 
петкöдлöм серти серпасъяс. Чуйдöдны аддзыны серпасъяслысь матiгöгöрса 
предметъяскöд öткодьлунсö, ышöдны шуавны серпасалан предметъяссö да 
висьтавны на йылысь. Тöдмöдны рöмъясöн: гöрд, турунвиж, еджыд, сьöд, лöз да 
мукöд. 

Тöдмöдны челядьöс киöн гижöм шыпас юкöнъясöн. Велöдны гижны 
прописьын петкöдлöм серти  шыпасъяслысь  тöдчана юкöнъяссö.  

Кыпöдны челядьлысь нимкодьлун мичаа гижöмысь да серпасалöмысь, 
чужтыны прописьын мича гижöд дорö ыштöм.  
       Тöдмöдны велöдчысьясöс важся олöмöн, асгöгöрса йöзкотыр олöмын 
петкöдчöмъясöн, матiгöгöр кытшалысь предмет нимъясöн да  налöн коланлунöн, 
вöр-ваын олысь ловъя ловъясöн (лэбач, гут-гаг, чери).  Ышöдны челядьöс 
радейтны ассьыс оланiнсö, чужан сиктсö да грездсö,  видзны вöр-ваын олысьясöс 
да тöждысьны на вöсна. Сетны тöдöмлун чужан му  йылысь. 

Ышöдны челядьöс кывзыны коми мойдъяс, пемöсъяс йылысь сьыланкывъяс, 
лелькуйтчанкывъяс, коми гижысьяслысь гижöдъяс, висьтавны ас кывйöн 
неыджыд мойдъяс да ворсны найöс рольяс серти. 

 

 

Анбурдырся кадколаст 
 

Лыддьысьны велöдöм,  сѐрни сöвмöдöм да асгöгöрса олöм йылысь 
тöдöмлун паськöдöм 

 

Велöдны челядьöс колана ногöн  шуавны шыяс, гöгöрвоöдны шыяслысь 
артманногсö, корсьны индöм шы вылö кывъяс, кывзігöн тöдмавны шыяс, 
висьтавны кывйын налысь сьöрсьöн-бöрсьöн мунöмсö. Ышöдны челядьöс 
казявны тöдса шыяссö кывйысь, тöдмавны шыяслысь инсö (кылö медводдзаöн, 
кыв шöрын либö кыв помын), шыяс шуалiгöн бырöдны  челядьлысь шуанног 
торкалöмъяссö. 

Водзö велöдны челядьöс  кывны сѐрниысь сѐрникузяяссö, торйöдны 

сѐрникузяысь кывъяссö да юклыны   кывъяссö слогъяс вылö.  
Чуйдöдны челядьöс лöсьöдны шыпасъясысь кывъяс да лыддьыны найöс,   

печатайтны торъя тетрадьö кывъяс да сѐрникузяяс. 
Тöдмöдны  е,ѐ,я,ю  йота гласнöй шыпасъяслöн аслыпöлöслунöн. Велöдны 

лыддьыны йота шыпасъяса кывъяс. 
Велöдны колана ногöн лыддьыны тш,дж,дз  аффрикатаяса кывъяс  да 

тöдмöдны налöн аслыспöлöслунöн.   Тöдмöдны ф, х, ц, щ рочысь пырöм шыясöн,  
орччöдны найöс коми шыяскöд: ф-п (шкаф-шкап), х-к (петух-петук), ц-ч (перец-

переч), щ-ш,тш ( щѐтка-тшöтка). 
Велöдны колана ногöн лыддьыны да гижны  небыд паса (ь)  кывъяс: кань, 

каньпи. 
Велöдны  лыддьыны  торйöдан  ъ и ь пасъяса кывъяс. 
Сöвмöдны челядьлысь йитöда сѐрни, тöдмöдны найöс текстлöн 

аслыспöлöслунöн: тема, шöр мöвп, юрним, тэчас. 
Велöдны лыддьысигöн да сѐрнитiгöн тöд вылын кутны шуанног 

(интонация)  дорö корöмъяс: тöдчöдны гöлöсöн колана кыв, сѐрникузя шöрын да 
помын  вöчны дженьыд да  кузь кост. 

Велöдны гöгöрвоöмöн да колана шуанногöн лыддьыны текстъяс, 

юрнимавны да помавны  найöс, ас кывйöн висьтавны лыддьöмтор йылысь. 
Тöдмöдны челядьöс лыддьысян небöгъясöн. Кык вежонын öтчыд лыддьыны 

да видлавны 10-15 минут чöж  мойдъяс, дженьыдик висьтъяс, кывбуръяс. 

Велöдны гöгöрвоны лыддьöмторсьыс шöр мöвпсö; донъявны да кужöмöн 
висьтавны герйяслысь оласногсö да сямсö. 

 Водзö велöдны стöча висьтавны велöдчан небöгын  сетöм серпасъяс серти, 
ас да öтув олöм йылысь; олöмын да вöр-ваын лоöмторъяс да аддзылöмтор  
йылысь. Ышöдны челядьöс висьтавны мыйкö аддзылöмтор либö шензьöдантор 
йылысь. 
        Велöдны  этш боксянь колана ногöн сѐрнитны, шыöдчыны аддзысигöн, 
янсöдчигöн, мыйкö коригöн, кужны аттьöавны верстьö йöзöс да ѐртъясöс, 
сѐрнитiгöн  шуанногöн петкöдлыны сѐрниысь тöдчана мöвпсö. 

 

Гижöм да сѐрни сöвмöдöм 

 

Водзö сöвмöдны гижигкежлö ки да чуньяс. Тöдмöдны челядьöс ки помысь 
гижöм ичöт да ыджыд шыпасъясöн, велöдны йитны найöс öта-мöдыскöд.  
Велöдны гижны прописьö ыджыд да ичöт шыпасъяс, слогъяс да кывъяс колана 
ногöн визьяс отсöгöн  йитлöмöн. 

Велöдны слогъясöн гижны виччысяна  торкалöмъясысь  водзвыв öлöдöм 
бöрын прописьысь, дöскаысь либö небöгысь  ки помысь либö печатнöй шыпасöн 
гижöм кывъяс да сѐрникузяяс.  

Велöдны слогъясöн гижны кывъяс да  неыджыд  сѐрникузяяс кылöм серти. 
Кужны прöверитны гижöмсö: лыддьыны-видлавны кывъяссö шыяс да шыпас 
серти. 

Водзö велöдны гижны сѐрникузя (сѐрникузя заводитчигöн ыджыд шыпас; 
сѐрникузя помын чут, горöдан да юалан пас). Велöдны öшыбкатöг гижны ыджыд 
шыпассянь йöзлысь ним да ов,  грезд, сикт да кар нимъяс.  

Велöдны    вуджöдны кывъяс слогъяс  серти  öти визьысь мöдö. 

Велöдны  гижны  прописьö  гигиена корöмъяс пыдди пуктöмöн. 

 

 

Анбурбöрвывса кадколаст  
 

Лыддьысьöм. Тöдöмлунъяс паськöдöм да сѐрни сöвмöдöм.  
Асшöр лыддьысьöм  

 

Лыддьыны  неыджыд висьтъяс, мойдъяс, бать-мам да челядь олöм йылысь 
кывбуръяс, удж йылысь, гортса пемöс да матігöгöрса вöр-ва йылысь гижöдъяс 
гöгöрвоöмöн, колана шуанногöн да быдса кывъясöн.  Велöдны колана ногöн  
шуавны кывъясысь шыяс. 

Лыддьыны  лöсялана шуанногöн сѐрникузяяс, сувтлыны сѐрникузя шöрын 
да помас, тöдчöдны гöлöсöн  колана кыв. Велöдысь отсöгöн висьтавны текстысь 
тöдчана мöвп. Йöз, пемöсъяс  да вöр-ва йылысь  лыддьöм текстысь корсьны мöвп 
тöдчöдана кывъяс да сѐрникузяяс. 

Велöдны челядьöс бура кывзыны велöдысьыслысь да челядьыслысь 
висьталöмсö да лыддьöмсö; öта-мöдлысь торкавтöг да вежавидзöмöн сѐрнисö да 
вочавидзöмсö. 

Велöдны сьöлöмö йиджана,  мöвп кутан  кывъяс тöдчöдöмöн да пасъяс 
пыдди пуктöмöн  лыддьыны да  наизусьт висьтавны  3-4 кывбур.  

Водзö тöдмöдны челядьöс текст аслыспöлöслунöн.  Водзö велöдны 
вочавидзны юалöмъяс вылö сѐрникузяяс, висьтъяс, мойдкывъяс лыддьöм бöрын 

да на дорö сетöм серпасъяс серти. Велöдны ас кывйöн висьтавны лыддьöм 
текстлысь  сюрöссö (юалöмъяс отсöгöн либö натöг).   

Велöдны лöсьöдны да висьтавны серпас серти öта-мöдыскöд йитчöм  3-4 

сѐрникузяа текст.  

Велöдны артмöдны да дженьыдика висьтавны  ас йылысь, ворсöм да 
уджалöм йылысь,  вöр-ваын казялöмторъяс йылысь. 

Велöдны  челядьöс ас кежын лыддьыны мичаа серпасалöм да гырысь 
шыпасöн гижöм небöгъясысь кывбуръяс, мойдъяс да висьтъяс (лист бок джын),  
висьтавны  лыддьöмторсö ас кывйöн, ворсны (инсценируйтны)  рольяс серти  
мойдкывъяс. 

Кыпöдны челядьлысь ыштöмсö художествоа литература дорö. 
 

Сѐрни сöвмöдöм да гижöм  
 

Велöдны челядьöс торйöдны гижöда сѐрниысь сѐрникузяяс да лыддьыны 
найöс лöсялана шуанногöн, гижны сѐрникузя заводитчигöн ыджыд шыпас, 

пуктыны сѐрникузя помын чут, горöдан да юалан пасъяс.   

Велöдны аддзыны гижöда текстысь предмет, действие да предметлысь 

признак  нимъяс.  
 Велöдны  гижны морт нимъясын, овъясын да вичьясын ыджыд шыпас. 

Водзö велöдны торйöдны  шы да шыпас, гласнöй да согласнöй шыяс, чорыд да 
небыд, гора да гортöм согласнöй шыяс. 

Кужны вуджöдны  слогъясöн кывъяс öти визьысь мöдö. 
Водзö велöдны видзöдöмöн гижны ки помысь да печатнöй шыпасöн гижöм 

кывъяс да сѐрникузя (гижанногсö водзвыв видлалöм бöрын) дöска вылысь либö 

велöдчан небöгысь. 
Кужны гижны  чутъяс  пыдди  шыпасъяс, слогъяс да кывъяс содталöмöн 

дöска вылысь, кылöм серти, 1-2 дженьыдик сѐрникузя   юрвежысь.   Веськöдны 
да гижны местанас дзугöм  кывъяса сѐрникузяяс.  

Водзö велöдны йитны öта-мöдыскöд кык сѐрникузя, кывъясыслысь 
гижанногсö водзвыв видлалöм бöрын  юалöмъяс  отсöгöн гижны неыджыд текст;  
лöсьöдны  да  дöскаысь видзöдöмöн гижны   3-4 сѐрникузяа неыджыд висьт. 

Этш тöдана сѐрниö велöдöм 

 

Водзö сöвмöдны челядьлысь сѐрни культурасö, велöдны колан ногöн 
чолöмасьны, колльöдчыны-янсöдчыны,  аттьöавны.  Кужöмöн вöдитчыны 
чолöмалана кывъясöн (Видза олан!   Видза  оланныд!  Чолöм! Бур асыв!  Бур лун! 
Бур  рыт! Олан-вылан!), янсöдчан кывъясöн  (Аддзысьлытöдз! Быд бурсö! Видза 
коляннныд! Бур туй!),   аттьöалан кывъясöн (Аттьö!  Ыджыд аттьö!  
Сьöлöмсянь аттьöала! Сѐ пасибö!) 

 

Велöдны сѐрнитны этш тöдöмöн: тöдчöдны гöлöсöн   сѐрниын  медшöр 

мöвпъяс,   петкöдлыны  коланасö.  Кужны колана шуанногöн пыртны сѐрниö 
вежавидзана кывъяс да  вöдитчыны наöн. 

Велöдны этш боксянь видлавны да донъявны сѐрни: шыöдчöм, вежавидзöм, 
колана кыв гöлöсöн тöдчöдöм, гöлöс  вежлалöм,  шуан öд, сѐрникузя шöрын да 
помын  кост вöчöм,  шыяс шуанног.    
    Водзö велöдны шыöдчыны, тöдмасьны, телефон пыр сѐрнитны, пыртны 
сѐрниö вежавидзана  кывъяс да бурсиöмъяс.   
 

Первой классын  босьтан  тöдöмлун да кужöмлун 
(компетенцияяс) 

 

Первой класс  помалiгöн  велöдчысьяс тöдöны: 
- коми кывйысь став шысö да шыпассö; 

- шы да шыпас костын торъялöмсö; 
- параа  чорыд да небыд  согласнöйяс; 
- паратöм  чорыд да небыд  согласнöйяс. 
 

 Первой класс помалiгöн  велöдчысьяс  кужöны: 
-  шуны правильнöя шыпас нимъяс; 

- кывны да казявны кывйысь шыяс, корсьны найöс кывъясысь да тöдмавны 
инсö; 

- торйöдны öта-мöдсьыс гласнöй да согласнöй шыяс да шыпасъяс; 
- висьтавны кывъясын слогъяслысь да шыяслысь сьöрсьöн-бöрсьöн 

мунöмсö, шуны найöс колана ногöн; 

- индыны сѐрникузяысь кывъяс; 
- гижны ыджыд да ичöт шыпасъяс, йитлыны найöс öта-мöдыскöд; 
- лыддьыны быдса кывъясöн, кузь кывъяссö слогъясöн (20-25 кыв); 
- аддзыны да гöгöрвоны  текстысь тöдчана ( шöр) мöвп; 

- висьтавны лыддьöм гижöдлысь сюрöссö (юалöмъяс отсöгöн да натöг); 
- лöсьöдны велöдысь отсöгöн да висьтавны cepпac серти 3-4 сѐрникузяа 

текст; 
- вежавидзöмöн, этш тöдöмöн сѐрнитны ѐртъяскöд, велöдыськöд, верстьö 

йöзкöд, пыдди пуктыны сѐрни дорö корöмъяс: висьтавны дженьыда да 
гöгöрвоана;  висьтавны сöмын сы йылысь, мый бура тöдан; кужны кывзыны 
сійöс, кодкöд сѐрнитан; кужны аттьöавны-чолöмавны, янсöдчигöн шуны колана 
кыв; 

- гижны сѐрникузяысь медводдза кывсö ыджыд шыпассянь, сѐрникузя 
помын пуктыны колана пас: чут, горöдан да юалан пасъяс; 

- гижны дöска вылысь либö небöгысь ки помысь гижöм  либö печатайтöм 
кывъяс,  сѐрникузяяс слогъясöн да быдса кывъясöн (10 кыв); 

- слогъясöн да быдса кывъясöн гижны кылöм серти 3-4 кывъя сѐрникузяяс 
(15 кыв).  

- гижны юрвежысь ( паметь серти ) 1-2 дженьыдик сѐрникузя (6-7 кыв). 
 

Первöй класс помалiгöн велöдчысьяслöн эм позянлун тöдмавны: 
- пара чорыд да небыд согласнöйяс; 
-  паратöм чорыд да небыд согласнöйяс; 
-  кык шыпасöн пасйöм öти шы ( дз, дж, тш). 

 
Первöй класс помалiгöн велöдчысьяслöн эм позянлун велавны вöчны: 

-  йитлыны уна ногöн сѐрникузяясын кывъяссö; 
- висьтавны ас йылысь да ѐрт йылысь, ворсöмъяс да удж йылысь, пемöс, 

вöр-ва да звер-пöтка йылысь  (3-4 сѐрникузя); 
- висьтавны, мый йылысь гижöма ас кежын лыддьöм текстын (лист бок 

джын); 
- донъявны ѐрта-ѐртлысь висьтсö, тöдчöдны бур боксянь да висьтавны 

вöзйöмъяс;  
- гижны ыджыд шыпассянь морт нимъяс, овъяс да вичьяс; 
- гижигöн вуджöдны кывъяс öти визьысь мöдö слогъясöн; 
- вуджöдны рочысь комиö. 
 

2 класс                     
 

1.  Сѐрни. Текст. 

Тöдмöдны челядьöс гижöда да  гижтöм сѐрни, öтка да морта-морт  сѐрни 

понятиеясöн. Петкöдлыны морт олöмын сѐрнилысь   тöдчанлунсö.  

Тöдмöдны текст  понятиеöн, петкöдлыны  сылысь  аслыспöлöслунсö: тема 
да шöр мöвп, юрним, тэчас.  Велöдны юрним серти  гöгöрвоöдны текстлысь  
тема да шöр мöвп,  сетöм юрнимъяс пöвстысь текст дорö  бöрйыны медся 
лöсяланасö. 

 Тöдмöдны текстлöн тэчасöн: заводитчöм, шöр юкöн, пом. Велöдны колана 
ногöн  йитны  текстын  öта-мöдыскöд  сѐрникузяяссö да юкöнъяссö, веськöдны 
дзугöм сѐрникузяяса текст, лöсьöдны да гижны иннас вежöм  сѐрникузяясысь  
висьт. 

Тöдмöдны «план» да «выль визь»  понятиеясöн, петкöдлыны налысь 

тöдчанлунсö. Велöдны  план серти  дасьтыны текст. 

Тöдмöдны опорнöй кывъясöн, кыдзи  текст лöсьöдiгöн отсасян кывъясöн.  

Петкöдлыны текстлысь темасö, сюрöссö да шöр мöвпсö гöгöрвоöдöмын опорнöй 
кывъяслысь  коланлунсö. Велöдны корсьны текстысь  опорнöй кывъяс, дасьтыны  

отсöг  кывъяс  пыртöмöн  текст, висьтавны ас кывйöн план да опорнöй кывъяс 
серти  текстлысь сюрöссö. 

Тöдмöдны текст сикасъясöн: текст-юöртöм (повествование), текст-серпас 

(описание), текст-мöвпалöм (рассуждение).   
Тöдмöдны юöртана текст тэчасöн: заводитчöм,  шöр юкöн да пом.  Велöдны 

лöсьöдны сетöм  тема да серпас серти текст-юöртöм, сьöрсьöн-бöрсьöн 
висьтавны лоöмтор (вöвлöмтор) йылысь, содтыны текстлысь  тырмытöм юкöн 
(заводитчöм, шöр юкöн либö пом), дасьтыны   юалöмъяс отсöгöн сетöм юрним 
серти текст. 

Водзö велöдны дасьтыны да гижны  текст-серпас аддзан предмет, вöр-ва 
наблюдайтöм да серпас  серти. Ышöдны челядьöс корсьны-бöрйыны серпаса 
гижöд дасьтöм могысь медся лöсялана кывъяс да мичкывъяс. 

Тöдмöдны текст-мöвпалöмлöн аслыспöлöслунöн да сѐрниын коланлунöн. 

Тöдмöдны мог серти  текст сикасъясöн да на  дорö корöмъясöн: юöртöм, 
аттьöалöм,  чолöмалöм, корöм, шыöдчöм. Велöдны дасьтыны ичöт жанра 
текстъяс, петкöдлыны налысь коланлунсö. 

 Водзö велöдны колана шуанногöн  лыддьыны морта-морт сѐрниа  текстъяс, 

пырöдчыны сѐрниö да нуöдны сiйöс водзö  колана ногöн. 

Водзö велöдны лыддьысигöн  тöдчöдны мöвп кутысь кыв да логическöй 
ударение. 

  Велöдны вуджöдны рочысь комиö да гижны 3-4 сѐрникузяа висьт.    

 

2. Сѐрникузя да пунктуация пасъяс 

 

Тöдмöдны кывтэчасöн, кывтэчасын  сюрöса (главнöй) да йитчан кывъясöн.  

Тöдмöдны прöстöй сѐрникузяöн, сѐрникузяын сюрöса (главнöй)  да содтана 
(второстепеннöй) юкöдъясöн, сѐрникузяын кывъяслöн  йитчöмöн. Тöдмöдны 
сѐрникузяын  сюрöса юкöдъясöн:  подувпас да юöрпас. Велöдны корсьны найöс 
сѐрникузяысь да пасйыны. 

Тöдмöдны висьталан  могъяс серти прöстöй сѐрникузя сикасъясöн:  юöртана, 
юалана, чуксалана; шуанног серти сѐрникузяяслöн  сикасъясöн: горöдана да абу 
горöдана. Велöдны юöртана сѐрникузя  помын пуктыны чут, юалана сѐрникузя 

помын   юалан пас, горöдана сѐрникузя помын  горöдан пас. Ышöдны челядьöс 
колана ног лыддьыны юöртана, юалана, горöдана да чуксалана  сѐрникузяяс; 

лöсьöдны грамматикаысь велöдöм темаяс серти уна сикас сѐрникузяяс. 
Тöдмöдны логическöй ударениеöн, петкöдлыны сылысь коланлунсö. 

Велöдны сѐрниын вöдитчыны логическöй ударениеöн, висьт да кывбур 
лыддигöн тöдчöдны  гöлöсöн  колана кывъяс да кывтэчасъяс: вынаджыка да 
гораджыка  шуны тöдчана кывъяссö. Велöдны вöчны сѐрникузя шöрын да помын  
дженьыдик да кузь кост. 

Велöдны видлавны синтаксис да пунктуация боксянь сѐрникузя: висьталан 
мог да шуанног серти сѐрникузя сикас, сѐрникузя помас пас, юалöмъяс отсöгöн 
сѐрникузяын  кывъяслöн йитчöм, сюрöса юкöдъяс (подувпас да юöрпас).  

Велöдны веськöдны дзугöм кывъяса   сѐрникузяяс. 

 

3. Фонетика, графика, орфоэпия да орфография 

 

Водзö велöдны челядьöс ясыда, стöча да колана ногöн  шуавны гласнöй да 
согласнöй шыяс, кывны да казявны найöс кывъясысь. Сѐрниын,  шуанног дорö  
корöмъяс пыдди пуктöмöн, колана ногöн шуавны коми шыяс. 

Водзö велöдны кывны да стöча шуавны кывйысь став шысö, казявны 
кывъясысь колана шыяс да тöдмавны налысь инсö.Велöдны торйöдны шы да 
шыпас (гласнöй шыяс да шыпасъяс, согласнöй шыяс да шыпасъяс), торйöдны 
öта-мöдсьыс  гласнöй да согласнöй  шыяс,  гора да гортöм  согласнöйяс, параа  да 
паратöм чорыд да небыд  согласнöйяс;  казявны тайö шыясыслысь торъялöмсö. 

Тöдмöдны чорыдлун да небыдлун  серти параа да паратöм  согласнöйясöн, 
петкöдлыны налысь аслыпöлöслунсö.  Велöдны пасйыны  кывъясын параа небыд 

согласнöйяслысь небыдлунсö  я,ю,е,ѐ,и,ь  шыпасъясöн, параа  чорыд   
согласнöйяслысь   чорыдлунсö   а,у,о,э,i, шыпасъясöн.  

Водзö велöдны  рочысь  пырöм  ф, х, ц  шыпаса  кывъясын  шуны п, к, ч  

шыяс, колана ногöн  шуны  щ шыа кывъяс  да гижны  найöс. Велöдны колана 
ногöн  шуны дз [z’],  тш [ч],  дж [z]    шыа кывъяс да гижны найöс, гижигöн öти 
шысö пасйыны кык шыпасöн. 

Велöдны öшыбкатöг гижны  ф-п, х-к,ц-ч, щ, дз, дж, тш   шыпаса кывъяс; 
орччöдны роч да коми шыяс, казявны налысь  артманногсö, öткодьлунсö да 
торъялöмсö.  
       Велöдны видлавны кывсö шы да шыпас  боксянь: аддзыны слогъяс; 
висьтавны, кымын шы да шыпас наын кылö да гижсьö, индыны гласнöйяс да 
согласнöйяс, чорыд да небыд  параа да   паратöм  согласнöйяс; гора да гортöм  
параа да паратöм согласнöйяс. 

Велöдны кыв помын да кыв шöрын пасйыны согласнöйяслысь  небыдлунсö 
небыд пасöн (Ь). Велöдны вуджöдны  небыд паса кывъяс  визьысь визьö. 

Велöдны  торйöдны и да й  шыпасъяс, гижны тайö шыпасъяса кывъяс. 
Велöдны вуджöдны визьысь визьö й шыпаса кывъяс: вай-ны, ва-йис.  

Тöдмöдны  е, ѐ, ю, я  йота  шыпасъяслöн  аслыспöлöслунöн: кыв 
заводитчигöн да гласнöй бöрын тайö шыпасъясыс петкöдлöны кык шы е-[йэ],ѐ- 

[йо], ю-[йу], я-[йа], параа небыд согласнöй бöрын е,ѐ,ю, я гласнöйяс индöны 
согласнöйыслысь небыдлунсö да петкöдлöны [э],[о],[у], [а]   гласнöй шыяс.   
Велöдны  гижны согласнöйяс бöрын а-я,у-ю,о-ѐ,э-е, и-i  шыпасъяс, пасйыны 
гласнöй [и]  шы    и  да i  шыпасъясöн. 

Тöдмöдны слогöн кыдз кыв юкöнöн, велöдны  тöдмавны слог лыдсö гласнöй 
серти да  вуджöдны кывъяссö öти визьысь мöдö  слогъясöн.    

Тöдмöдны логическöй ударениеöн. Велöдны кыв шуигöн   öти   слогсö шуны 
гораджыка  да     тöдчöдны гöлöсöн. 

Водзö сöвмöдны коми анбур йылысь тöдöмлун, тöдчöны олöмын сылысь 

коланлунсö.  Велöдны колана ногöн шуавны шыпас нимъяс да уджавны 
кывкудйöн. 

 

 

4. Кывсикасъяс  да кыв гижанног 
 

Тöдмöдны эмакыв понятиеöн кыдз предмет петкöдлысь нимöн. Велöдны 
кодi?  да мый?  юалöмъяс отсöгöн  корсьны сѐрникузяысь  эмакывъяс. Велöдны 
ловтöм предмет ним дорö сувтöдны мый? юалöм;  йöз да пемöс ним дорö 
сувтöдны кодi? юалöм. Велöдны  кужöмöн пыртны сѐрникузяö да сѐрниö  уна 
сикас эмакывъяс. 

Тöдмöдны уна да öтка лыда эмакывъясöн. Велöдны уна лыда эмакывъясын 
чорыд согласнöй бöрын –яс водзын  гижны торйöдан ъ да  небыд согласнöй 
бöрын  -яс   водзын гижны торйöдан ь. Велöдны колана ногöн вуджöдны 
визьысь визьö торйöдан ь да ъ паса кывъяс.  

Велöдны морт нимъясын, овъясын да вичьясын гижны ыджыд пас. 
Тöдмöдны челядьöс коми прöзвищеясöн. Ышöдны челядьöс тöдмавны сиктса 
йöзлысь  прöзвищеяссö, туявны йöзкостса ним-вич артманногсö, дасьтыны 
проектнöй удж да дорйыны сiйöс ѐртъяс водзын. 

Велöдны пемöс, кар, сикт, грезд,  ю нимъяс  гижны ыджыд  шыпассянь. 

Ышöдны челядьöс мусерпас серти тöдмавны Коми республикаса кар, сикт, ю 
нимъяс, орччöдны роч да коми нимъяс, туявны чужан сикт (грезд) ним, 

дасьтыны проектнöй удж да петкöдлыны классын. 
Тöдмöдны кадакыв понятиеöн кыдз действие петкöдлысь нимöн. Велöдны 

мый керны? мый вöчны? мый керö? мый керöны? мый керас? мый керасны? мый 
керис?  юалöмъяс  серти корсьны  сѐрникузяысь  кадакывъяссö. 

Тöдмöдны кывбердöн кыдз признак петкöдлысь нимöн. Велöдны кутшöм?  

юалöм серти  аддзыны  сѐрникузяысь  кывбердъяссö. Петкöдлыны кывбердлысь 

сѐрниын коланлунсö. Велöдны уна боксянь серпасавны предмет да индыны  
признакъяс: рöм, ыджда, судта, пасьта, мыйысь вöчöма да мукöд. 

Тöдмöдны кывбöрöн да сылöн коланлунöн: сулалö предмет ним бöрын да 
гижсьö торйöн. Велöдны кужöмöн пыртны сѐрниö кывбöръяс, гижигöн   предмет 
нимкöд гижны торйöн: пу вылын, шор дорын. Сѐрникузяяс лöсьöдiгöн велöдны 
йитны кывъяссö öта-мöдыскöд кывбöръяс отсöгöн. 

5. Кывлöн тэчас да кыв гижанног 

 

Тöдмöдны   öтвужъя кывъясöн, велöдны вайöдны öти кыввужйысь 
некымын  öтвужъя кыв,  öшыбкатöг гижны найöс, гöгöрвоöны налысь 
öткодьлунсö да торъялöмсö. Велöдны öтвужъя кывъяс отсöгöн гöгöрвоöдны 
кывъяслысь вежöртассö. 

Тöдмöдны кыввужйöн кыдз  кывлöн медшöр юкöнöн. Велöдны аддзыны 
кывйысь кыввуж: орччöдны öтвужъя кывъяссö вежöртас да тэчасног серти, 
корсьны öткодь юкöнсö да пасйыны сiйöс. 

Водзö сöвмöдны челядьлысь кывворсö öтвужъя кывъясöн, велöдны кужöмöн 
пыртны найöс сѐрниö. 

 

6. Кыв, сылöн    вежöртас да кыввор озырмöдöм. 
 
 

     Ышöдны челядьöс вöдитчыны сѐрниын эмакывйöн, кадакывйöн, кывбердöн 

да кывбöрöн. 
      Тöдмöдны паныд да матын вежöртаса кывъясöн, велöдны  кужöмöн 
вöдитчыны наöн сѐрниын. 
      Водзö  сöвмöдны челядьлысь кывворсö вотöс, пу,тшак,турун-дзоридз, лэбач, 
вöрса да гортса пемöс, чери, гут-гаг, паськöм  нимъясöн.  
      Тöдмöдны челядьöс важся сѐянöн (ид пызя рок, азя шыд, льöм ляз);   важся 
кöм-пасьöн (кöтi), эмбурöн (самöвар, утюг, укват). Велöдны гöгöрвоöдöмöн 
пыртны сѐрниö налысь нимъяссö. 
      Велöдны челядьöс  гöгöрвоöдны  кывлысь вежöртассö да кужöмöн 
вöдитчыны кывкудъясöн, уна вежöртаса кывъясöн лöсьöдны  сѐрникузяяс да 
стöчмöдны налысь вежöртассö. Велöдны гöгöрвоöдöм пыртны сѐрниö зумыд 
кывтэчасъяс. 

Велöдны öтвывны предмет нимъяс да сетны налы öти ним (кынь, сан, вурд, 
мой – тайö вöрса пемöс); орччöдны предметъяс да индыны лöсявтöмсö (байдöг, 
дозмöр,тар – тайö пöтка, а курöг – гортса лэбач), орччöдны предметъяс да юкны 
найöс кык пельö (град выв пуктас да вöрса вотöс, гут-гаг да чери). 

Велöдны пыртны  сѐрниö серпасалан (изобразительнöй) да вуджöдан  

вежöртаса кывъяс,  тöдчöны налысь мичлунсö, стöчлунсö да коланлунсö, 
ышöдны челядьöс пыртны найöс сѐрниö. 

Водзö велöдны  корсьны мöвп стöча висьталöм могысь колана  кывъяс да 
кывтэчасъяс. 
 

 

                                            Йитöда  сѐрни сöвмöдöм 
 

Изложение. 

Велöдны неыджыд текст серти водзвыв либö öтвыв лöсьöдöм  план серти да 
велöдысь отсöгöн гижны изложение. Тöдмöдны челядьöс изложение  дiнö 
корöмъясöн, велöдны быд юкöн гижны выль визьсянь. 

Велöдны сетöм юрним серти, юалöмъяс  отсöгöн лöсьöдны  неыджыд   текст, 

а сэсся  гижöмöн  вочавидзны; сетöм план да отсöг кывъяс серти  сьöрсьöн-

бöрсьöн висьтавны лоöмтор йылысь да гижны неыджыд  подробнöй изложение. 

Велöдны текст  помас либö шöрас  содтыны некымын сѐрникузя да гижны 
творчествоа неыджыд изложение.  
     Изложение текстлöн ыдждаыс первой во джынйын 30 кыв, мöдын – 35-40 

кыв. 

 

Сочинение 

 

Сöвмöдны челядьлысь (велöдыськöд öтувъя уджалöм бöрын) сочинение 
гижны кужöмлун. Велöдны индöм тема (юрним) вылö да велöдысьöн сетöм либö  
öтув лöсьöдöм  план серти гижны сочинение. Тöдмöдны сочинение   дiнö 
корöмъясöн. Велöдны  висьтавны да гижны   дженьыда, стöча, тэрмасьтöг да 
гöгöрвоана сöмын сы йылысь, мый бура тöдан. Велöдны кужöмöн йитлыны öта-

мöдыскöд сѐрникузяяс да текст юкöнъяс.  
Водзö велöдны лöсьöдны сетöм  серпас либö некымын серпас да отсöг кывъяс  

серти неыджыд висьт да гижны.  Велöдны лöсьöдны да гижны  4-5 сѐрникузяа 

текст-юöртöм коми кыв да мукöд урокъяс дырйи челядьöн вöчöм уджъяс 
йылысь, олöмын да велöдчöмын тöдчана лоöмтор да ворсöм йылысь. Ышöдны 
челядьöс  петкöдлыны ас гижöдас висьталанторйыслысь шöр мöвпсö. 

Велöдны наблюдайтны да казявны вöр-валысь мичлунсö волöн быд 
кадколастö, экскурсия дырйи аддзылöмтор йылысь лöсьöдны текст-серпас, ас 
кежысь наблюдайтöм йылысь кывйöн серпасавны да гижны некымын сѐрникузя, 
кывйöн серпасавны гортса пемöсъясöс (пон-понпи, кань-каньпи) да дасьтыны 
неыджыд серпаса гижöд. 

Велöдны сетöм серпас серти сьöрсьöн-бöрсьöн висьтавны сэнi петкöдлöмтор 
йылысь да дасьтыны текст-серпас. Серпасалысьлысь видзöдлассö да мöвпсö,  
сьöлöмкылöмсö да ловрусö петкöдлöм могысь бöрйыны колана кывъяс да 
кывтэчасъяс.  

Велöдны  дасьтыны  серпасъяс серти  нюмсера (серамбана)  неыджыд текст 
да висьтавны ѐртъяс водзын. 

Велöдны лöсьöдны сетöм рифмуйтчысь кывъяс отсöгöн  неыджыд  кывбур. 

Велöдны сетöм тема серти лöсьöдны текст-мöвпалöм, сы вöсна мый да сы 
понда мый кывъясöн кужöмöн йитны текстас сѐрникузяяссö. 

Велöдны  видлавны изложениеын, сочинениеын  да мукöд творчествоа   

уджъясын  паныдасьлысь  тырмытöмторъяс да  бырöдны найöс. Велöдны 
аддзыны  гижöм уджъясын велöдöм  правилöяс вылö öшыбкаяс да бурмöдны 
творчествоа уджсö,  вежны гижöм текстын (сѐрниын)   паныдасьлысь öти и сiйö 
жö кывъяссö лöсяланаясöн,  пыртны сѐрниö медся лöсялана кывъяс. 

                                            Сѐрни культура 

     Водзö велöдны челядьöс вежавидзöмöн сѐрнитны ѐртъяскöд, велöдыськöд, 
верстьö йöзкöд,  пыртны колана кывъяс кутшöмкö могöн шыöдчигöн,  
тöдмасигöн,  янсöдчигöн, аттьöалiгöн, тöдса  либö тöдтöм  мортöс  чолöмалiгöн. 

Велöдны  чолöмавны  нимлунöн да праздникöн. 
Велöдны колана ногöн сѐрнитны  телефон пыр. 
Велöдны  письмö гижигöн  пыртны вежавидзана кывъяс. 
Водзö сöвмöдны морта-морта сѐрни, кужны кывзыны сiйöс, кодкöд сѐрнитан. 

Сѐрнитны этш тöдöмöн, гöлöсöн сѐрниын  колана мöвпъяс тöдчöдöмöн,  
шуанногöн  тöдчанасö петкöдлöмöн. 

Велöдны видлавны этш боксянь сѐрни да донъявны сiйöс: шыöдчöм, öд, 
вежавидзöм, колана кыв гöлöсöн тöдчöдöм, гöлöс  вежлалöм,  сѐрникузя шöрын 
да помын  сувтыштлöм, шуанног, мичлун.    

Велöдны пыртны сѐрниö   вежавидзана  кывъяс да бурсиöмъяс:  
Видза олан!   Видза  оланныд!  Чолöм! Бур асыв!  Бур лун! Бур  рыт!  
Аддзысьлытöдз! Став бурсö! Быд бурсö! Видза колянныд! Бур туй!  Водзö  

волы (волöй)! 
Аттьö!  Ыджыл аттьö!  Сьöлöмсянь аттьöала! 
Чолöмала Чужан  лунöн!  Выль воöн! Ань лунöн! 
Сиа  тэныд  (Тiянлы)  став бурсö!    
Сиа  тэныд (Тiянлы) кузь нэм да бур шуд! 
Кыпыд уж!  Пывсян жар! Чöскыд ун да бур вöт! 
 

                                            Мичаа  гижны велöдöм 

 

  Водзö сöвмöдны челядьлысь гижан кужанлунъяс. 
       Велöдны гижны öти визя тетрадьö ичöт да ыджыд  шыпасъяс петкöдлöм 
серти:  мичаа, öткодь кост  кольöмöн, öтмоза, öтсудта, колана пöкатöн да 
медводдза класс  серти неуна тэрыбджыка.  

       Велöдны гижны кывтэчасъяс да сѐрникузяяс  шыпасъяссö бура öтлаöдöмöн  
да пасьта  костъяс колялöмöн.       Велöдны колана ногöн йитлыны сувтлытöг 
шыпасъяс: об, од,  до, во, ем, ум, ил, ол, ое, вл, се, ся да мукöд. 
      Водзö велöдны гижигöн колана ног пукавны, кужöмöн  кутны тетрадь да 
ручка.   

     Ышöдны челядьöс казявны гижансер боксянь  уджъясас тырмытöмторъяс да 
бырöдны найöс. 
    

 

Мöд  классын  босьтан  тöдöмлун да кужöмлун (компетенцияяс) 
 

Мöд класс  помалiгöн  велöдчысьяс  тöдöны: 
- коми кывйысь   шыпас нимъяс; 
- анбурын шыпасъяслысь   сьöрсьöн-бöрсьöм мунöм; 

- гласнöй да согласнöй шыяслысь аслыспöлöслунсö; 

- параа  да паратöм  чорыд да небыд согласнöйяслысь аслыспöлöслунсö; 

- параа  да   паратöм  гора  да гортöм  согласнöйяслысь аслыспöлöслунсö; 

- гижöдын  согласнöйяслысь е,ѐ,ю,я,и,ь   шыпасöн небыдлунсö пасйöм; 
- гижöдын  согласнöйяслысь  э,о,у,а,i  шыпасъясöн  чорыдлунсö  пасйöм; 
- öти шы кык шыпасöн пасйöм: дз, дж, тш; 

- öтвужъя кывъяслысь аслыспöлöслунсö; 

- сѐрникузялысь аслыспöлöслунсö; сѐрникузяын  сюрöса юкöдъяс: подувпас  да 
юöрпас; 
-  текстлысь аслыспöлöслунсö, сылысь артмöмсö; 
- висьталан могъяс  серти  прöстöй сѐрникузяяслысь сикасъяс: юöртана,  юалана,  
чуксалана; 
- шуанног серти сѐрникузяяслысь  сикасъяс: абу горöдана да горöдана; 
- сѐрникузя  помын  пунктуация  пасъяс: чут, горöдан пас, юалан пас. 
 

Мöд класс  помалiгöн  велöдчысьяс   кужöны: 
- торйöдны шы да шыпас; 
- торйöдны öта-мöдсьыс  гласнöй да согласнöй шыяс; 
- торйöдны  параа чорыд да небыд  согласнöй шыяс; 
- торйöдны  паратöм чорыд да небыд  согласнöйяс; 
- вуджöдны гижигöн кывъяс öти визьысь мöдö слогъясöн; 
- пасйыны  кывъясын  параа  согласнöй  шыяслысь небыдлунсö и,е,ѐ,ю,я, ь  

шыпасъясöн; 
- гижны параа чорыд  согласнöйяс бöрын  i,э,о,у,а  шыпасъяс; 
- гижны  ф-п, х-к,ц-ч, щ, дз, дж, тш     шыпаса кывъяс; 
-  вайöдны öтвужъя кывъяс,  индыны  тэчас серти кокньыд  кывъясысь  
кыввужсö; 
- торйöдны да казявны предмет, признак да действие  петкöдлысь кывъяс; 
- гижны  ыджыд  шыпассянь йöз,  пемöс, кар, сикт, грезд,  ю нимъяс; 
- гижны торйöн  кывбöр; 
- уна лыда эмакывйын  -яс  водзвылын гижны торйöдан Ь да Ъ пасъяс; 
- пуктыны сѐрникузя помö чут, горöдан да юалан пас; 
- йитлыны сѐрникузяын  кывъяссö юалöмъяс отсöгöн; 
- индыны юалöмъяс отсöгöн  сѐрникузяысь сюрöса юкöдъяс; 
- висьтавны правилöяс   вылö  мыджсьöмöн  кывъяслысь гижанногсö; 
- видзöдöмöн гижны печатнöй шыпаса сѐрникузяяс да текст  быдса кывъясöн, 
колана  гижан серöн: велöдчан во  öти джынъяс – 12-15 кыв, мöд джынъяс  –  20-

25 кыв; 
- кылöм  серти   гижны  быдса  кывъясöн сѐрникузяяс да текст: велöдчан во  öти 

джынъяс –  20-25 кыв, мöд джынъяс –  30-35 кыв; 
- гижны юрвежысь 12-15 кывъя  текст; 
- гижны юалöмъяс  либö   план  серти   30-35 (öти  во джынъяс) да 35-40 (мöд во 
джынъяс)  кывъя изложение. 

 

Мöд  класс помалiгöн велöдчысьяслöн эм позянлун тöдмавны: 
- текст сикасъяс: художествоа гижöд да йöзкостса сѐрни; 

-  öтка (öти мортлöн) да морт-морта (кык мортлöн) сѐрни, монолога да 
диалога сѐрни. 

 
Мöд класс помалiгöн велöдчысьяслöн эм позянлун велавны вöчны: 

- видлавны кывсö фонетика боксянь; 
- гижны велöдыськöд öтвыв лöсьöдöмöн  4 -5 сѐрникузяа (25-30 кывъя)  
сочинение; 
- бырöдны велöдыськöд öтвыв уджын  творчествоа  уджъясысь сѐрни да 
гижанног  боксянь тырмытöмторъяс: мый оз лöсяв тема сертиыс,  мый колö 
содтыны тöдчанасö, мый йылысь колö гижны  паськыдджыка да мукöд. 
 

 

 
3 класс 

1. Текст. Сѐрни. 
 

 Водзö сöвмöдны челядьлысь текст йылысь тöдöмлунсö: тема, шöр мöвп, 
юрним, тэчас, отсöг кывъяс, текстын сѐрникузяяслöн öта-мöдыскöд йитчöм, 
текст юкöнъяслöн  йитчöм. 

Водзö сöвмöдны текст дасьтан кужöмлунъяс: кужны юрнимавны текст да 
бöрйыны юрнимъяс пиысь медлöсяланасö;  юрним  да опорнöй кывъяс серти 
лöсьöдны текст, текстысь аддзыны опорнöй кывъяс, йитны öта-мöдыскöд 
сѐрникузяяс да текст юкöнъяс да мукöд. Водзö сöвмöдны  текст серти план 
дасьтан кужöмлунъяс, велöдны план серти  дасьтыны текст. 

Вынсьöдны текстлöн тэчас йылысь тöдöмлун да кужöмлун, текст вылын 
уджалiгöн велöдны содтыны  тырмытöм юкöн: заводитчöм,  шöр юкöн либö пом. 

Велöдны дасьтыны текст иннас дзугöм юкöнъясысь да сѐрникузяясысь,  
мынтöдчыны сетöм текстын  лöсявтöм сѐрникузяясысь, бöрйыны сетöм 
сѐрникузяясысь тема серти сöмын лöсяланасö. 

Стöчмöдны да паськöдны тöдöмлунсö текст сикасъяс йылысь: текст-юöртöм 
(висьталöм), текст-серпас, текст-мöвпалöм. Велöдны  юалöм вылö паськыда 
вочавидзöмöн дасьтыны мöвпалана текст. Велöдны колана ногöн дасьтыны  
орччöдöмöн серпасалöм да гижны неыджыд текст-серпас. 

Велöдны аддзыны художествоа да йöзкостса гижöдъяслысь öткодьлунсö да 
торъялöмсö. Велöдны казявны стиль боксянь текстын лöсявтöмторъяс. 
Художествоа гижöдъяс видлалiгöн петкöдлыны  мичкывъяслысь коланлунсö да 
велöдны  вöдитчыны наöн текст-описание лöсьöдiгöн. 

Велöдны  дженьдöдны да  паськöдны  текстъяс.  

Велöдны вуджöдны рочысь комиö 4-5 сѐрникузяа висьт. 
 

2. Сѐрникузя да пунктуация пасъяс 
 

Вынсьöдны да паськöдны сѐрникузя йылысь тöдöмлун. Ышöдны челядьöс  
лöсьöдны   велöдöм темаяс серти  уна сикас сѐрникузя.  



 27 

Водзö велöдны аддзыны  сѐрнкузяысь сюрöса юкöдъяс, тöдмöдны содтана 

юкöдъясöн. Велöдны колана ногöн юалöмъяс отсöгöн  йитлыны сѐрникузяын 
öта-мöдыскöд кывъяссö да петкöдлыны схемаöн, текст  лöсьöдiгöн  йитны öта-

мöдыскöд кык сѐрникузя. 

Вынсьöдны кывтэчас йылысь тöдöмлун, велöдны юалöмъяс серти  торйöдны 
кывтэчасъяс, аддзыны кывтэчасысь сюрöса да йитчан кыв.  

Велöдны дженьдöдны кузь сѐрникузя, юалöмъяс отсöгöн паськöдны 
дженьыд сѐрникузя.  

Водзö велöдны лöсьöдны висьталан  мог да шуанног  серти уна сикас 
сѐрникузя. Велöдны торйöдны  паськыд да паськöдтöм  сѐрникузяяс. 

Велöдны  веськöдны инсö  дзугöм   кывъяса сѐрникузяяс да дзугöм 
сѐрникузяяса текст, гижигöн сѐрникузя помö пуктыны колана пасъяс. 

Велöдны синтаксис боксянь видлавны сѐрникузя: мог серти (юöртана, 
юалана, чуксалана), шуанног серти (горöдана да абу горöдана), сюрöса юкöдъяс 
(подувпас да юöрпас), содтана юкöдъяс, сѐрникузя помын пасъяс. Велöдны 
аддзыны содтана юкöдъяссö юалöмъяс отсöгöн, сѐрникузяын кывъяс костысь 
йитöдъяссö петкöдлыны схемаöн. 

Водзö велöдны колана ногöн лыддьыны сѐрникузяяс,  шуны юöртана, 
горöдана, чуксалана, юалана, эскöдана  сѐрникузяяс, сѐрнитiгöн вежлавны сѐрни 
öдсö, тöдчöдны колана кывъяс да вöчавны костъяс, тöдчöдны гöлöсöн шыöдчöм 
петкöдлысь кывсö. 

 

 

3. Фонетика, графика, орфоэпия да орфография   

     

Водзö бурмöдны мича да стöч шуаланног, коми нога шуан этш. Велöдны 
сюся кывзыны öта-мöдöс да донъяны сѐрнилысь юргöмсö. 

Вынсьöдны шы да шыпас, гласнöй да согласнöй  йылысь тöдöмлун, найöс 
торйöдны кужöм. Велöдны торйöдны параа да паратöм гора да гортöм, параа да 
паратöм чорыд да небыд согласнöй шыяс.  
        Вынсьöдны согласнöйяс шыяс йылысь тöдöмлун:  гора да гортöм, параа да 
паратöм; чорыд да  небыд, параа да  паратöм, велöдны казявны согласнöйяслысь 
торъялöмсö да öткодьлунсö.  
         Вынсьöдны слог йылысь тöдöмлун, водзö велöдны  тöдмавны слог лыдсö 
гласнöй серти да  вуджöдны кывъяссö öти визьысь мöдö  слогъясöн.    Велöдны 
кывбуръясын рифмуйтны öткодя юргысь слогъяс. 

Велöдны гижигöн пасйыны кык дз-а кыв куим шыпасöн (кыддза), гижны 
орчча кык öткодь согласнöя  кывъяс да кык шыпасöн пасйыны öти шы (поводдя, 
мыссис), колана ногöн гижны орчча кык торъялана небыд согласнöя кывъяс 
(додьсьыс, разьсис), вуджöдны найöс öти визьысь мöд визьö.  

       Вынсьöдны параа чорыд д,з,л,н,с,т бöрын i да  став мукöд   согласнöй бöрын 
и гижанног.  Велöдны правилöяс вылö мыджсьöмöн гöгöрвоöдны кывъяслысь 
гижанногсö. 

Водзö велöдны пасйыны шыяслысь небыдлунсö е, ѐ, ю, я, и шыпасъясöн, 
гижигöн вöдитчыны  е – э и – i шыпасъясöн.  

Вынсьöдны тöдöмлунсö торйöдан ь да ъ пасъяса кывъяс гижанног йылысь, 
велöдны  вуджöдны найöс öти визьысь мöдö. 

 

4. Кывлöн тэчас  да кыв  гижанног  

 

Водзö сöвмöдны челядьлысь тöдöмлунсö öтвужъя кывъяс да кыввуж  

йылысь. Велöдны торйöдны öтвужъя кывъяс да кыв формаяс, аддзыны сетöм 
кывъяс пöвстысь öтвужъя кывъяс. 

Вынсьöдны  кыввуж да öтвужъя кывъяс йылысь тöдöмлун. Велöдны 
аддзыны кывъяс пöвстысь öтвужъя кывъяс  да  гöгöрвоöдны найöс. Тöдмöдны 
кывдiнöн кыдз кыв вежлалан суффикстöм юкöнöн,велöдны аддзыны кывйысь 
кывдiнсö да пасйыны пасöн. 

Тöдмöдны кыв вежлалан (мун, мунö, мунöны)  да кыв артмöдан (удж, 
уджач, уджтор) суффиксъясöн, гöгöрвоöдны кыв артмöдан суффиксъяслысь 

вежöртассö. Тöдмöдны форма артмöдан – мелiалан и ичöтмöдан вежöртаса – 

суффиксъясöн (-ук, -иль, -ник, -ка, -ов) да форма артмöдан суффиксъясöн (-
джык, -тор, -ышт), уна лыд петкöдлысь суффиксъясöн (-яс, -ян). 

 Велöдны артмöдны суффиксъясöн   кывъяс да гöгöрвоöдны налысь 
вежöртассö. Велöдны сетöм схема серти вайöдны колана тэчаса кывъяс,  
видлавны тэчас серти кывъяс да пасйыны колана пасöн. 
 

5. Кывсикасъяс да кыв  гижанног 

Эмакыв 

Вынсьöдны  челядьлысь  эмакыв йылысь тöдöмлун: ловъя да ловтöм 
эмакыв;  öтка да уна лыда эмакывъяс.  Велöдны индыны эмакывлысь грамматика 
признакъяс, торйöдны эмакыв  мукöд кывсикасысь, водзö паськöдны предмет 
петкöдлысь  кывъяслысь  кыв вежöртассö. 

Тöдмöдны вежлöг нимъясöн, вежöртасъясöн да юалöмъясöн. Велöдны 
юалöмъяс серти тöдмавны вежлöг. Вынсьöдны эмакыв вежлöг фоомаясöн  

вöдитчыны кужöмлун.  
Велöдны трйöн гижны петан да пыран вежлöга формаясын орччöн сулалысь 

эмакывъяс: пуысь пуö, воысь воö, кадысь кадö. 

Тöдмöдны лыд да вежлöг  петкöдлысь суффиксъясöн: уна лыда (-яс, -ян), 
вежлöгалан (-лöн,-лысь, -лы, -öн да мукöд). Велöдны öшыбкатöг гижны вежлöг 
петкöдлысь суффиксъяс. 

Тöдмöдны челядьöс рочысь пырöм эмакывъяс гижанногöн: кыв помын ь оз 
гижсьы ( багатыр, январ). Велöдны öтлаын гижны эмакывъяс ув, дор, выв, дiн, 
пом, йыв кывъяскöд (войвыв, кобув, вадор, ывлавыв);кык кывйысь артмöм 
тэчаса эмакывъясöн (синкым, турипув). Велöдны визь пыр гижны  кык кывйысь 
артмöм эмакывъяс ( вöр-ва, чой-вок). 

         Тöдмöдны эмакыв артмöдысь  суффиксъясöн, велöдны артмöдны эмакыв 
кадакывйысь (сѐйны–сѐян, велöдны–велöдысь, гижны – гижöд, вотны – вотöс, 
пуктыны – пуктас), эмакывйысь (ошпи, няньтор), кывбердысь (лѐк-лѐктор, лöнь-

лöнин).  

        Велöдны öшыбкатöг гижны эмакывъяс «ин» вежöртаса ув, дор, сай, берд, 
дiн, йыв, пом, шöр, весьт, кост, бок, водз кывъяскöд; пызан выв, керка дор, пу 
дiн, чунь пом, ты шöр, юр весьт, вöр бок да мукöд. 
        Водзö велöдны торйöн гижны эмакывъяс кывбöръяскöд: школа дорын, 
пызан сайын, кыдз улын. 

Водзö  вынсьöдны аснимъясын  ыджыд шыпас гижöм орфограмма: Эжва ю, 
Абъячой сикт, Инта кар, Визябöж грезд да мукöд. Велöдны туявны чужан сикт-

грезд, ю, шор,ты нимъяс да дасьтыны небöг.  

 

Кадакыв 

Вынсьöдны  челядьлысь  кадакыв йылысь тöдöмлун: вежöртас да юалöмъяс. 
Тöдмöдны кадакывлöн лыд да кад серти вежласьöмöн, налöн вежöртасъясöн, кыв 
вежлалан  суффиксъясöн.  

Тöдмöдны  кадакывлöн кывпод понятиеöн,  велöдны   юалöм серти аддзыны 
кывподсö текстысь. Велöдны аддзыны -ны (-ыны) кывпод суффикс.  

Тöдмöдны кадакыв артмöдысь суффиксъясöн, велöдны артмöдны кадакыв 
эмакывйысь (би-биасьны, вöр-вöравны, нюм-нюмдыны), кывбердысь (виж-

вижöдны, озыр-озырмыны, ѐсь-ѐсьтыны). 
Тöдмöдны кадакыв гижанногöн: орччöн сулалысь кык öткодь небыд 

согласнöя кывъяс (лыддьö,лыддис), орччöн сулалысь кык  торъя  небыд 
согласнöя кывъяс ( разьсьöма, разьсис). 

 

 

Кывберд 

Вынсьöдны  кывберд да сылöн  вежöртас йылысь тöдöмлун. Водзö 
велöдны вöдитчыны сѐрниын кывбердъясöн, серпаса гижöдъяс видлалiгöн 
гöгöрвоöдны: кывбердъяс  мöвпсö стöчмöдöны да мичмöдöны коми сѐрнисö  . 

Велöдны тöдчöдны кывбердлысь вежöртассö: петкöдлö рöм, ыджда,  
качество, кöр, кад, мортлöн сям  серти признакъяс;  эмакывсянь кывберд дорö 
сувтöдны юалöм.  

Тöдмöдны  кывберд кывберд артмöдысь суффиксъясöн, велöдны артмöдны 
кывберд эмакывйысь (би-биа, ар-арся), кадакывйысь (дöмны-дöмöм, кыны-

кыан). Велöдны öшыбкатöг гижны –ик, -ник суффикса кывбердъяс: мичаник, 
омöлик, небыдик. Гöгöрвоöдны паныд вежöртаса кывъяслысь суффиксъяс 
отсöгöн артмöмсö да вежöртассö (вына – вынтöм, биа-битöм). 

Ышöдны челядьöс орччöдны кывбердсö роч прилагательнöйкöд, казявны             
коми кывбердыслысь  вежласьтöмлунсö.  

 

Нимвежтас 

Тöдмöдны морта нимвежтасъясöн (ме, ми,тэ, тi, сiйö, найö), гöгöрвоöдны 
налысь вежöртассö: сѐрникузяын найö вежöны эмакывъяс. 

Тöдмöдны нимвежтасъяслысь кывбöръяскöд торйöн гижанногöн: ме дорын, 
на вöсна. 

Велöдны вöдитчыны сѐрниын  морта нимвежтасъясöн, вежны öти и сiйö жö 
эмакывсö нимвежасöн. 

6. Кыв, сылöн    вежöртас да кыввор озырмöдöм 
 

Озырмöдны  велöдчысьяслысь кывворсö сѐян-юан, турун-дзоридз, видз-му 
овмöс, кöм-паськöм, чери, гут-гаг нимъясöн.  Велöдны аддзыны предметъяслысь 

öткодьлунсö да сы серти öтувтны найöс (агас, гöр, кокан, зыр – уджалан кöлуй); 
орччöдöмöн казявны предмет, признак да действие петкöдлысь кывъяслысь  
торъялöмсö (лöз, виж, руд – рöм петкöдлысь кывъяс, а зiль кыв  петкöдлö 
мортлысь сямсö); корсьны  предмет ним дорö лöсялана признак да действие.  

Тöдмöдны  челядьöс öти да уна вежöртаса кывъясöн, велöдны  пыртны 
найöс сѐрниö. Ышöдны челядьöс тöдмавны вежöртассö уна вежöртаса кывлысь 
кывкуд  серти.  

Тöдмöдны  челядьöс паныд вежöртаса кывъясöн (антонимъяс: зiль-дыш) да 

матын вежöртаса кывъясöн (синонимъяс: вын, эбöс, ѐнлун, этш), петкöдлыны 
налысь сѐрниын тöдчанлунсö. Велöдны челядьöс вöдитчыны кывкудъясöн, 
пыртны сѐрниö матын да паныд вежöртаса кывъяссö. 

Тöдмöдны öткодя юргысь, но вежöртас боксяньыс  торъялана кывъясöн –  

омонимъясöн (кöса - кыöм юрси, кöса – лыа бöж), велöдны колана ногöн пыртны 
найöс сѐрниö.  

Тöдмöдны зумыд кывтэчасъясöн, ышöдны найöс  пыртны сѐрниö.  

Вочасöн пыртны челядь сѐрниö уна вежöртаса кывъяс, омонимъяс, зумыд 
кывтэчасъяс да орччöдöмъяс, серпасалан да вуджöдан вежöртаса кывъяс.  

 

 

                                                  Йитöда сѐрни   сöвмöдöм  
Изложение 

Водзö велöдны  гижны подробнöй да творчествоа изложение, гижигöн  
текст юкöнъяссö петкöдлыны выль визьсянь. Тöдмöдны текст юкöнъяс бöрйöмöн 
да дженьдöдöмöн изложениеясöн. 

Велöдны ас кывйöн висьтавны  сетöм текст серти да гöгöрвоöдны 
висьтыслысь сюрöссö,  челядькöд öтвыв лöсьöдны план да гижны  подробнöй 
изложение. Мöд во джынйын велöдны öтвыв видлалöм бöрын лöсьöдны план да 
сы серти  гижны изложение.  

Велöдны  план серти сьöрсьöн-бöрсьöн гижöмöн висьтавны лоöмтор йылысь 
да содтыны текстлысь помсö. 

Изложение текстлöн  öти   во джынйын  ыдждаыс  50-60 кыв, мöдын – 60-70 

кыв. 

 

Сочинение 

Водзö бурмöдны челядьлысь морта-морт сѐрни (диалог), кужны ас кежысь 
юавны лоöмтор, аддзылöмтор   да лыддьöмтор йылысь, кужöмöн вочавидзны 
юалöм вылö да стöчмöдны мöвпсö. 

Велöдны  висьтавны олöмын лоöмтор йылысь, тема да план серти гижны 
текст-юöртöм. Велöдны лöсьöдны небöгын сетöм сюжета серпасъяс серти висьт 
да гижны сочинение. 

Водзö велöдны дасьтыны да гижны серпасалöм да мöвпалöм пыртöмöн 
юöртана текст.Вынсьöдны  текст-серпас дасьтан кужöмлун. Велöдны челядьöс 
корсьны да чукöртны  сетöм тема серти  колана материал, бöрйыны стöч 
мичкывъяс, наблюдайтны волöн быд  кадö вöр-валысь мичлунсö, вежсьöмсö  да 
вöчны колана пасйöдъяс.  Водзö велöдны дасьтыны текст-серпас, серпасавны 
предметъяс да ывлавывса петкöдчöмъяс, орччöдöмöн серапсавны кык предмет.   
       Велöдны лöсьöдны коми кыв урокъяс вылын велöдöм темаяс вылö   
мыджсьöмöн текст-мöвпалöм (Кор сѐрникузя помын колö пуктыны горöдан пас?  

Мыйла колö велöдны нимвежтас?), правилööн подулалöмöн висьтавны кыв  

гижанног йылысь да гöгöвоöдны орфограммасö  (Мыйла сьöлаоз кыв  гижсьö 
öтлаын?). Велöдны висьтавны ас кывйöн мукöд урокъяс вылын велöдантор 
йылысь. 

Тöдмöдны челядьöс уна сикас текстъясöн, велöдны лöсьöдны висьт, 
шемöсмöдана лоöмтор (аддзылöмтор) да пемöсъяс йылысь мойд, кывбур; морта-

морт сѐрни сяма  текст. Водзö велöдны дасьтыны  мог серти разнöй жанра 
текстъяс: чолöмалöм да бурсиöм, аттьöалöм, юöртöм, письмö да адрес гижöм. 

Петкöдлыны уна жанра текстъяслысь морт олöмын тöдчанлунсö да коланлунсö. 
Велöдны дасьтыны школаын либö классын гажöдчöм вылö   мам-батьлы, 

пöль-пöчлы корана текст, нимлун вылö  ѐртöс корöм могысь текст-корöм. 
       Водзö  велöдны  кужöмöн чолöмавны кодöскö да лöсьöдны чолöмалан  текст.  

Велöдны дасьтыны пемöсъяс йылысь мойд: 3-4 морта чукöръясöн лöсьöдны 
пемöсъяс йылысь мойд, мойд сертиыс дасьтыны небöг, небöгсö мичаа 
серпасавны. Уджсö вöчöм бöрын мойдсö колана ногöн мойдны, уджсö 
петкöдлыны-дорйыны классын. 

Тöдмöдны письмö коланлунöн да аслыспöлöслунöн, велöдны колана ногöн 
гижны юöртанаписьмö классын лоöмтор, велöдчöм да олöм йылысь пöль-пöчлы, 
мам-батьлы да ѐртлы. 

Велöдны челядьöс донъявны ѐртлысь висьталöмсö, петкöдлыны 
висьталантор дiнас ассьыныс видзöдлассö. Ышöдны челядьöс видлавны ас 
гижöм текстъяс да бырöдны лöсьöдöм гижöдъясысь сѐрни боксянь 
тырмытöмторъяссö. 
 

Сѐрни культура 

Водзö вöдитчыны сѐрниын вежавидзана кывъясöн, велöдны челядьöс  
вежавидзöмöн чолöмасьны, янсöдчыны, прöща корны. Вöдитчыны морта-морта 
сѐрниын  вежавидзана кывъясöн.  Велöдны этш тöдана кывъясöн корны ѐртöс 

либö мукöд мортöс мыйкö вöчны. 

Велöдны  дасьтыны  чолöмалана гижöд, бöрйыны мортлы лöсялана 
бурсиöмъяс, велöдны   чолöмавны  мам-батьöс, пöль-пöчöс, ѐртöс, велöдысьöс. 
 

                                                  Мичаа гижны велöдöм 
 

       Водзö бурмöдны челядьлысь колана ног гижны кужöмсö, коми кыв урок 
вылын  нуöдны мичаа гижны велöдан уджъяс (5 минута   чöж).  

       Челядьлысь гижан öд содтöм могысь водзö нуöдны уна сикас гижан удж, 
велöдны колана ногöн  йитлыны кывйын шыпасъяссö. Велöдны казявны 
тетрадьö да дöска вылö  гижигöн  тырмытöмторъяссö да гöгöрвоöдны найöс, 
индыны налысь помкасö. 

Водзö велöдны гижны кывъяс, сѐрникузяяс да текст печатнöй шыпаса гижöд 
вылö видзöдöмöн; гижансер боксянь колана ногöн, мичаа гижны  уна сикас 
диктант.  
 

 

                              Коймöд классын тöдöмлунъяс да кужöмлунъяс 

 

Коймöд класс помалiгöн велöдчысьяс  тöдöны: 
 текстлысь признакъяс: тема, шöр мöвп, юрним, тэчас; 
 текст сикасъяс:  юöртöм, серпасалöм, мöвпалöм; 
 кывлысь тэчас: кыввуж, кывдiн, кыв вежлалан суффиксъяс; 

эмакывлысь, кадакывлысь, кывбердлысь медтшöкыда паныдасьлысь 
кыв артмöдысь суффиксъяс; 

 кывсикас  нимъяс да налысь вежöртас: эмакыв, кадакыв, кывберд, морта 
нимвежтас, кывбöр; 

 сѐрникузя, сѐрникузяын  подувпас, юöрпас ла  содтана  юкöдъяс. 
 

Коймöд класс помалiгöн велöдчысьяс  кужöны: 
 признакъяс серти тöдмавны текст: юрним, мöвп сöвмöм, медводдза да 

медбöръя сѐрникузяын  öтитор йылысь висьталöм, öткодь стильöн 
гижöм; 

 торйöдны öта-мöдсьыс текст-юöртöм, текст-серпас, текст-мöвпалöм; 
 тöдмавны текстсö  жанр боксянь: кывбур,  нöдкыв, пудъясянкыв, мойд, 

чолöмалöм, корöм; 
 аддзыны текстысь сѐрникузяяс, йитысь кывъяссö (морта нимвежтасъяс 

найö, сiйö, мукöд кывъяс вежысь сэнi, танi, сэки, сiдзи, татчöдз, сы 
понда кывъяс); 

 сетöм тема, юрним да  серпас  серти лöсьöдны текст; 
 вайöдны торйöдöм  кывъяс дорö матын да паныд вежöртаса кывъяс, 

öтвужъя кыв; 
 аддзыны   кывъясысь кыввуж, кывдiн, кыв вежлалан, кыв артмöдан 

суффиксъяс; видлавны кывсö тэчас серти, вайöдны öтвужъя кывъяс; 
тöдмавны тэчаса  кывъяслысь артманногсö; 

 тöдмавны текстысь эмакыв, сылысь лыд, вежлöг форма,  вайöдны 
эмакывъяс, сувтöдны юалöм; 

 аддзыны да тöдмавны кадакыв, сылысь лыд да кад, сувтöдны юалöм, 

аддзыны кывпод; 
 юалöм серти аддзыны кывберд, тöдмавны вежöртассö; 

 текстысь, сѐрникузяясысь аддзыны морта нимвежтасъяс: ме, тэ, сiйö, 
ми, тi, найö; тöдмавны  налысь лыд да морт формасö; 

 аддзыны да торйöдны  текстысь сѐрникузя, лöсьöдны разнöй тэчаса да 
сикаса сѐрникузяяс, вöдитчыны наöн сѐрниын; 

 аддзыны сѐрникузяысь сюрöса да содтана  юкöдъяс; 
 синтаксис боксянь видлавны сѐрникузя: мог да шуанног серти сикас;  

сюрöса да содтана юкöдъяс; 
 гижны уджтасын индöм орфограммаяс да правилöяс вылö мыджсьöмöн 

висьтавны кывъяслысь гижанногсö; 

 асланыс сѐрниын вöдитчыны вежавидзана кывъясöн; 
 колана ногöн вöдитчыны велöдчан небöгын сетöм  пасйöдъясöн да 

вöчны гижöда  уджъяс; 
 каллиграфия боксянь колана ног гижавны шыпасъяс, кывъяс, 

сѐрникузяяс; гижигöн торксьытöг  йитны öта-мöдыскöд  шыпасъяс; 

 видзöдöмöн гижны  печатнöй шыпаса текст (öти во джынъяс 28-30 кыв, 
мöд джынъяс  – 35-40 кыв); 

 кылöм серти гижны  донъялан  диктант:  öти во джынъяс  40-45 кыв, 
мöд во джынъяс – 50-55 кыв. 

 гижны öтвыв уджалöм бöрын изложение (60-70 кыв). 
 

Коймöд класс помалiгöн велöдчысьяслöн эм позянлун   велавны: 
       -      торйöдны мукöд пиысьхудожествоа гижöд; 

 торйöдны сетöм текстысь веськыд да вуджöдан вежöртаса кывъяс; 
 сувтöдны эмакывъяс нимтан вежлöга 1, 2, 3 морта формаö; 
 лыддьыны, видлавны да донъявны  ѐртлысь уджсö; 
 видлавны да донъявны этш боксянь öта-мöдлысь сѐрни; 
 öтвыв аддзыны да бырöдны сяма (творчествоа) уджъясысь сѐрни да 

гижанног боксянь тырмытöмторъяс; 
 гижны сочинение (40-50 кывъя)  план серти, öтвыв лöсьöдöм либö 

сетöм план серти, сетöм  юрним либö серпас серти. 
 

 

                                             4 класс             
 

1. Сѐрни. Текст. 
 

Вынсьöдны велöдчысьяслысь тöдöмлунсö гижтöм (вомгора)  да гижöда 
сѐрни йылысь,  велöдны торйöдны найöс. 

Вынсьöдны  челядьлысь текст признакъяс йылысь тöдöмлун: тема,  шöр 
мöвп, юрним, опорнöй (отсöг) кывъяс, тэчас, план.  Сетны паськыд да векньыд 
тема йылысь тöдöмлун. 

Петкöдлыны наука да художествоа гижöдъяслысь аслыспöлöслунсö, 
велöдны  торйöдны  найöс  öта-мöдсьыс.  Восьтны художествоа  гижöдъяслысь 

йöз олöмын тöдчанлунсö. Велöдны дасьтыны наука да художествоа стильöн 
текстъяс. 

Велöдны  торйöдны öта-мöдсьыс  текст-юöртöм (висьталöм), текст-серпас 
да текст-мöвпалöм. Велöдны дасьтыны текст-юöртöм, висьтавны ас олöмын 
тöдчана лоöмтор  йылысь, лöсьöдны серпас серти текст.  

        Петкöдлыны  серпаса гижöдлысь артманногсö да тöдчанлунсö.  Велöдны 

серпасалан  кывъяс пыртöмöн  дасьтыны  серпаса гижöд. 
Велöдны  орччöдöмöн  серпасавны  кык предмет да гижны текст-серпас.  
Велöдны  вуджöдны рочысь комиö 5-6 сѐрникузяа  текст. 
Ышöдны челядьöс текст дасьтiгöн колана ногöн йитны  

сѐрникузяяссö,кужöмöн пыртны: 1) коймöд морта нимвежтасъяс (сiйö, найö); 2)  

кыв мöдпöвсталöм (Ме муна школаö Надякöд. Надя – менам воча чой.) 3) 

татшöм, сэтшöм  нимвежтасъяс; 4) сэтысь, öнi, сэсся, сэки кадакывбердъяс; 5)  
а, но, сы понда мый  кывйитöдъяс; 6) кадакывъяс (видзöдö, гöгöрвоö); 7)   матын   

вежöртаса кывъяс (кöдзыд, ыркыд); 8)  öти кыв мöд кывйöн вежöм ( ош – вöрса 
кöзяин). 

Велöдны  сѐрнитны тема серти шöр мог сувтöдöмöн. 
 

2. Сѐрникузя да пунктуация пасъяс   

 

       Вынсьöдны да стöчмöдны   мог да шуанног серти сѐрникузя сикасъяс 
йылысь тöдöмлун: висьталан мог серти юöртана, юалана да чуксалана  
сѐрникузяяс; шуанног   серти горöдана да абу горöдана сѐрникузяяс. 

Вынсьöдны  кывтэчас да сѐрникузя йылысь тöдöмлун. Велöдны   торйöдны 
öта-мöдсьыс  кывтэчас да сѐрникузя.   

Вынсьöдны велöдчысьяслысь грамматика  подув йылысь тöдöмлун. 
Содтыны тöдöмлунсö  сѐрникузяын сюрöса да содтана  юкöдъяс йылысь.  
Велöдны челядьöс  аддзыны грамматика  подувсö.  Петкöдлыны сѐрникузяын 
öти кывсянь мöд дорö  юалöм пуктöмöн кывъяслысь йитöдсö.   

Тöдмöдны öтсяма юкöдъяса сѐрникузяöн,  öтсяма юкöдъяс и,да 
кывйитöдъясöн йиталöмöн, гöгöвоöдны налысь аслыспöлöслунсö. Велöдны 
колана ногöн (коставлöмöн, лыддьöдлан да öткодь шуанногöн) лыддьыны öтсяма 
юкöдъяса сѐрникузяяс. 
      Тöдмöдны  челядьöс кывйитöдъястöг йитчысь   öтсяма юкöдъясöн.  Велöдны 
пуктыны  чутiк кывйитöдтöг йитчигöн öтсяма юкöдъяс костын. 
     Тöдмöдны  челядьöс  а, но кывйитöдъясöн йитöм  öтсяма юкöдъясöн.  
Велöдны  а, но кывйитöдъяс водзын  пуктыны чутiк. 

      Велöдны лöсьöдны öтсяма юкöдъяса  сѐрникузяяс, петкöдлыны найöс 
схемаöн, подулалöмöн пуктыны пунктуация пасъяс öтсяма юкöдъяса 
сѐрникузяяс гижигöн. 
     Велöдны дженьдöдны кузь сѐрникузяяс; паськöдны  сюрöса кывъясысь 
лöсьöдöм сѐрникузяяс содтана юкöдъясöн. 
     Велöдны  синтаксис боксянь видлавны сѐрникузя:   индыны шуанног да 
висьталан мог серти   сикасъяс, торйöдны сюрöса да содтана юкöдъяс, индыны 
кывтэчасъяс. 

     Тöдмöдны прöстöй да сложнöй  сѐрникузяясöн. Петкöдлыны схемаöн прöстöй  
сѐрникузялысь тэчассö. Велöдны аддзыны  да торйöдны  прöстöй  да сложнöй 
сѐрникузяяс грамматика подув лыд серти.  
     Тöдмöдны кывйитöдтöм  да кывйитöда  сложнöй сѐрникузяясöн, а сiдзжö  
и,а,но,да кывйитöдъяса да кывйитöдтöм сложнöй сѐрникузяясöн.   

     Тöдмöдны мый, кöнi, кор, кыдзи, кутшöм, сы вöсна мый  кывйитöдъяса     
сложнöй  сѐрникузяясöн. Велöдны пуктыны сложнöй сѐрникузяын пунктуация  
пасъяс,  петкöдлыны сѐрникузясö схемаясöн. 
      Водзö велöдны  шуны юöртана, чуксалана, юалана, эскöдана да соссяна 
сѐрникузяяс, сѐрнитiгöн вежлавны сѐрни öдсö, тöдчöдны колана кывъяс да 
вöчавны костъяс. 

 

3. Фонетика, графика, орфоэпия да орфография 

 
Вынсьöдны шы да шыпас, гласнöй да согласнöй  йылысь тöдöмлун, найöс 

торйöдны кужöм. Велöдны торйöдны параа да паратöм гора да гортöм, параа да 
паратöм чорыд да небыд согласнöй шыяс.  

Велöдны  видлавны шыяс серти кывъяс. 

Уськöдны тöд вылö е,ѐ,ю,я  йота гласнöйяслысь аслыспöлöслунсö.  
Вынсьöдны  торйöдан ь да ъ  пасъясöн вöдитчöм  йылысь  тöдöмлун. 
 Вынсьöдны  небыд пасöн (ь) согласнöйлысь небыдлун петкöдлöм да 

согласнöйяс бöрын i да и шыпасъяс гижöм  кужöмлун.  
 Велöдны казявны  коми да роч кывъясын  шыяс, ударение да шуанног 

серти  öткодьлунсö да торъялöмсö. Велöдны колана ногöн  шуавны коми  да роч  
шыяс да  кывъяс. 

Велöдны орччöдны да казявны согласнöй [с‘] [з‘]  шыяс комиын да рочын, 
рочысь  кывъяс пыртiгöн ф-п, х-к, ц-ч шыяслысь вежласьöмсö.  

Чуйдöдны  челядьöс  виьтавны велöдöм правилöяс вылö мыджсьöмöн 
кывъяслысь гижанногсö, аддзыны да гöгöрвоöдны велöдöм орфограммаяс, 

казявны да бурмöдны  гижöда уджъясысь  тырмытöмторъяссö. 
 

4. Кывлöн тэчас, кыв артмöм да гижанног 

 

Водзö сöвмöдны челядьлысь тöдöмлунсö кывлöн тэчас йылысь: кыввуж, 
кывдiн, кыв вежлалан суффикс,   кыв артмöдан да форма артмöдан суффиксъяс. 

Вынсьöдны  кыввуж, кывдiн да öтвужъя кывъяс йылысь тöдöмлун. Велöдны 
аддзыны кывъяс пöвстысь öтвужъя кывъяс  да  гöгöрвоöдны найöс. 
      Вынсьöдны  кыв вежлалан да кыв артмöдан суффиксъяс йылысь тöдöмлун.  
Велöдны аддзыны паныд да матын вежöртаса суффиксъяс.   

Велöдны  видлавны кывъяс тэчас сертиыс. Сöвмöдны да вынсьöдны кыв 
юкöнъяслöн кывйын ин да суффиксъяс костын  лöсялöмъяс йылысь тöдöмлун. 

Тöдмöдны  челядьöс  кыв формаöн,  кыввужйын    [й], [к], [м], [т] содтана 

шыясöн. Тöдмöдны [в], [л] вежласян шыясöн, велöдны видлавны кыв тэчас серти 
тайö шыяса кывъяссö. Тöдмöдны кыввужйын [а], [и], [ö], [ы]  содтана шыяса 

кывъясöн, велöдны видлавны   тэчас  серти тайö шыяса кывъяс.  

Тöдмöдны  челядьöс эмакывлöн, кывбердлöн, кадакывлöн медтшöкыда 
паныдасьлысь кыв артмöдан суффиксъясöн, велöдны суффиксъяс отсöгöн 
артмöдны  кывсикасъяс. 
       Водзö сöвмöдны правилö подулалöмöн гижны кык кывйысь артмöм öтлаын 
гижсьысь  тэчаса эмакыв:  турипув, уртшак. Велöдны  гöгöрвоöдны кык 
кывйысь артмöм эмакывъяслысь вежöртассö (Мыйла тадзи шуöмаöсь?). 
 

5. Кывсикасъяс да найöс гижанног 
 

Эмакыв 

Вынсьöдны  челядьлысь  тöдöмлун эмакыв йылысь: ловъя да ловтöм 
эмакыв;  öтка да уна лыда эмакывъяслöн вежлöг серти петкöдчöм.  
       Велöдны торйöдны эмакыв  мукöд кывсикасысь.  Паськöдны эмакывлысь 
кыв вежöртассö. 
          Сöвмöдны вежлöг тöдмавны кужанлун. Вынсьöдны эмакыв вежлöгъясöн  

вöдитчыны кужöмлун 

         Водзö велöдны челядьöс артмöдны суффиксъяс отсöгöн эмакывъяс, 

тöдмöдны кыв артмöдан суффиксъясöн.  

  Вынсьöдны тэчаса эмакывъяслысь гижанног: синкым, сьöлаоз, гут-гаг. 
 

Нимвежтас 

        Вынсьöдны челядьлысь тöдöмлунсö нимвежтас йылысь. Велöдны 
вöдитчыны сѐрниын  морта нимвежтасъясöн, ышöдны челядьöс текст  
лöсьöдiгöн вежны кывъяс коймöд морта нимвежтасъясöн.  

Тöдмöдны  челядьöс öтка лыда морта нимвежтасьяс вежлöг серти 
вежалалöмöн. Велöдны  челядьöс  тöдмавны  нимвежтаслысь вежлöгсö. 
       Тöдмöдны  уна лыда морта нимвежтасъяслöн вежласьöмöн. Велöдны колана 
ногöн вöдитчыны сѐрниын коймöд морта нимвежтасъясöн. 
 

Кывберд 

Вынсьöдны  кывберд да сылöн  вежöртас йылысь тöдöмлун. Петкöдлыны 
кывбердлысь сѐрниын коланлунсö: кывбердъяс стöчмöдöны да мичмöдöны коми  
сѐрнисö. 

Тöдмöдны челядьöс  мед- кывводза кывбердъясöн да налöн гижанногöн:  
мед- кывводз  кывбердъяскöд гижсьö öтлаын (медбур). Гöгöрвоöдны медся кыв  
кывбердъяскöд торйöн гижöм: медся бур; мед- кывводза кывъясын е,ѐ,ю,я 

водзын торйöдан чорыд пас (ъ) гижöм:  медъеджыд, медъѐн, медъюмов, медъяр. 
Велöдны челядьöс  подулалöмöн гижны -иник (-іник) суффикса 

кывбердъяс, тöдмöдны налöн вежöртасöн. Петкöдлыны -иник (-iник-) 

суффиксъяса  кывбердъяслысь сѐрниын тöдчанлунсö да велöдны челядьöс  
кужöмöн вöдитчыны сѐрниын тайö суффикса кывъясöн  . 

Тöдмöдны  челядьöс  -кодь суффикса кывбердъясöн да найöс гижанногöн: 
кузькодь. Велöдны тöдмавны кывбердъясысь -кодь суффиксö да орччöдны  кодь  

кывбöра эмакывъяскöд: рöмпöштан кодь.   

Тöдмöдны челядьöс рöм петкöдлысь öтлаын  гижан тэчаса  кывбердъясöн: 
югыдгöрд, лöзовруд.  

Тöдмöдны челядьöс визь пыр гижсьысь тэчаса кывбердъясöн: кык öткодь 
кывйысь артмöм вылi тшупöда признак  петкöдлысь  кывбердъяс (ѐнысь-ѐн, 

посни-посни);  паныд вежöртаса -а суффиксöн артмöм тэчаса   кывбердъяс 
(сьöда-еджыда); öтувтан вежöртаса -а суффиксöн артмöм тэчаса кывбердъяс 

(выль дöрöма-гача). Петкöдлыны тэчаса кывбердъяслысь  сѐрниын тöдчанлунсö. 
Тöдмöдны кывбердлöн вежласьтöмлунöн: эмакыв водзын сулалысь 

кывберд оз вежлась ни лыд, ни вежлöг, ни морт серти. Сетны тöдöмлун сы 
йылысь, мый юöрпас пыдди мунысь кывберд лöсялö подувпаскöд лыдын: Пуяс 
джуджыдöсь. 

 

Кадакыв 

 Вынсьöдны челядьлысь  тöдöмлунсö да кужöмлунсö кадакывлöн кад, лыд, 

морт  серти вежласьöм   йылысь.  
Вынсьöдны  кадакывлысь кад серти  вежласьöм да кад тöдмалан 

кужöмлунсö, велöдны öшыбкатöг  гижны колян када кадакывйын и (-i): локтi, 
вайи. 

Вынсьöдны тöдöмлунсö кадакывлöн кывпод понятие йылысь,  велöдны  
сувтöдны сы дорö юалöм  да аддзыны текстысь. Велöдны аддзыны –ны         (-

ыны) кывпод суффикс.  
Тöдмöдны челядьöс кадакывлöн  морт  серти вежласьöмöн да морта 

суффиксъясöн.  
Тöдмöдны соссяна кадакывъясöн да налöн артманногöн; лыд, морт, кад 

серти  вежласьöмöн. 
 Тöдмöдны   соссяна кадакывъяс гижанногöн:  эг, эн, эз  кывъясын   э гижöм:  

эн вунöд, эг эшты, эз ветлы; соссяна кадакывъясын  ы гижöм:  ог лыддьы, оз 
волы, эз видзöдлы. 

 Тöдмöдны кадакыв кыввужйын й шыпас гижöмöн: кайны – кайи, но воис.     

Тöдмöдны  матын вежöртаса  кывъясысь артмöм тэчаса кадакывъяс визь пыр 
гижöмöн: сѐйны-юны; шы сетан либö серпасалан кадакывйысь да прöстöй 
кадакывйысь артмöм кадакывъяс визь пыр гижöмöн: шливгыны-зэрны; паныд 
вежöртаса кык кадакывйысь артмöм кадакывъяс гижöмöн: бöрдö-сералö. 

Тöдмöдны  кадакывйын -дч-,-тч-,-чч- гижöмöн, велöдны гижигöн 
вöдитчыны тайö орфограммаяснас. 
 

6. Кыв, сылöн  вежöртас да кыввор озырмöдöм 

 

 

Водзö  сöвмöдны челядьлысь кывворсö мунöм-локтöм, нуöм-вайöм 
петкöдлысь кывъясöн (локны, мунны, кайны, котöртны), предмет вылö вуджан 
керöм-вöчöм петкöлысь кывъясöн (вайны, вöчны, вурны, кыйны), места нимъясöн 
(ордым, гыбад, кыр, нöрыс, сѐн, сѐрд), мортлöн пытшкöсса петкöдчöм 
петкöдлысь кывъясöн (гажа, рад, нимкодь, мелi, муса), поводдя петкöдлысь 
нимъясöн (шондiа, кымöра, ыркыд, сэзь). Тöдмöдны челядьöс важся 

дозмукъясöн да эмбурöн, гöгöвоöдöмöн пыртны сѐрниö  важ дозмук да эмбур 
нимъяс.   

Велöдны челядьöс уна ног гöгöрвоöдны кывлысь вежöртассö: предметсö 
кывйöн серпасалöмöн (Кöч – вöрса пемöс, кузь пеля, дженьыд бöжа, табъя 

кока.),  синоним отсöгöн (воль, кöр ку), антоним отсöгöн (дженьыд – кузь), 

öтвужъя кывъяс вайöдöмöн (игöдчыны – иган),  кывтэчас да сѐрникузя 
лöсьöдöмöн (Дубыд шыд. Кань куткырвидзö. Нылыс мамыс вылö мунö.). 

Тöдмöдны челядьöс кывлöн веськыд да вуджöдан вежöртасöн, петкöдлыны 
вуджöдан вежöртаса кывъяслысь текстын тöдчанлунсö да велöдны вöдитчыны 
наöн сѐрниын.  

Водзö велöдны челядьöс вöдитчыны öти да уна вежöртаса кывъясöн, 
тöдмавны кывкуд серти уна вежöртаса кывлысь вежöртассö.  

Тöдмöдны серпасалан (изобразительньнöй) кывъясöн (шлывгö, тѐпкö, 
швичкö, кышакылö, крутш-кротш), петкöдлыны налысь   художествоа гижöдын 
тöдчанлунсö, велöдны пыртны сочинение гижигöн мöвп тöдчöдöм могысь 
керöм-вöчöм серпасалысь кадакывъяс. 

Ышöдны челядьöс вöдитчыны гижöда да гижтöм сѐрниын лöсялана матын 
да паныда вежöртаса эмакывъясöн, кадакывъясöн да кывбердъясöн, велöдны ас 
гижöд дасьтiгöн  бöрйыны стöч кывъяс.  Бырöдны сѐрниын öти и сiйö жö 
кывъясöн вöдитчöмсö.  

Водзö сöвмöдны челядьлысь кывворсö зумыд кывтэчасъясöн да 
орччöдöмъясöн (синва кодь сöстöм ва), ышöдны челядьöс висьтавны предмет 
нимъяслысь нимтан  подувсö (этимологиясö): места нимъяслысь (Эжва, 
Ыджыдвидз),  быдмöг нимъяслысь (вижъюр,катшасин, лымдорчача), кад 
петкöдлан нимъяслысь  (вежалун, выльлун, лунпас) да мукöд.  
 

                                                   Йитöда сѐрни   сöвмöдöм 

 

Водзö велöдны висьтавны мый йылысь кö, висьталанторйыслысь сöвман 
мöвпсö дзугтöг, сьöрсьöн-бöрсьöн, помас лöсялана кывкöртöд вöчöмöн. 

Ышöдны челядьöс сѐрнитны да висьтавны  сѐрнитöм дорö корöмъяс тöд 
вылö босьтöмöн: стöча  шуавны шыяс да кывъяс, висьтавны гöгöрвоана да 
колана öдöн, корсьны колана кывъяс мöвп стöча висьталöм  могысь, тöдчöдны 
сѐрникузяысь  колана кыв,  лэптыны либö чинтыны гöлöс, вöчны костъяс, 
вежлавны шуанног, сѐрникузя шöрын да помын  сувтыштлыны,  гöлöсöн 
петкöдлыны  сьöлöмкылöмъяс:  радлöм, повзьöм, шензьöм, дивитöм да мукöд.  

Велöдны сѐрникузяын колана ногöн йитлыны кывъяссö öта-мöдыскöд 
(юалöм отсöгöн). 

Велöдны дасьтыны иннас дзугöм сѐрникузяясысь  текст, колана ногöн 
йитлыны сѐрникузяяссö, гижигöн пуктыны лöсялана пунктуация пасъяс. 

Водзö ышöдны  дасьтыны да гижны  творчествоа уджъяс. 
Ышöдны нырччысь челядьöс вöчны творчествоа уджъяс: морта-морт сѐрни 

вуджöдны  öтка сѐрниö; висьтавны мöд морт нимсянь, кад вежöмöн, 
дженьдöдöмöн, геройсö донъялöмöн да мукöд. 

Изложение 

Водзö велöдны  гижны изложение подробнöя, дженьдöдöмöн, творчествоа 
да текст юкöнъяс бöрйöмöн, быд юкöн петкöдлыны выль визьсянь. Велöдны ас 
кывйöн висьтавны  текстлысь сюрöссö. 

Велöдны лöсьöдны кывзöм да ас кежын лыддьöм текст дорö план. План 
вылöмыджсьöмöн дженьдöдны текстсö да гижны  изложение. 

Велöдны  план серти сьöрсьöн-бöрсьöн гижöмöн висьтавны лоöмтор йылысь 
да содтыны текстö юкöн. 

Изложение текстлöн  öти  во джынйын  ыдждаыс  70-80 кыв, мöдын – 80-90 

кыв. 

 

Сочинение 

Водзö бурмöдны  челядьлысь индöм  тема вылö, сетöм да ас лöсьöдöм план  
серти сочинение гижан кужöмлун.   

Велöдны лöсьöдны текст-юöртöм серпас  либö некымын серпас  серти,  

висьтавны дженьыда серпасыслысь сюрöссö.  

Водзö велöдны дасьтыны да гижны серпасалöм да мöвпалöм пыртöмöн 
юöртана текст.  

Велöдны лöсьöдны грамматикаысь велöдöм темаяс вылö  мыджсьöмöн 
текст-мöвпалöм да наука гижöд: Мыйла пемыдгöрд кыв  гижсьö öтлаын? Кор 
öтсяма юкöдъяс костын колö  пуктыны чутік?   

Велöдны челядьöс корсьны да чукöртны  сетöм тема серти  колана 
материал, бöрйыны стöч мичкывъяс, наблюдайтны волöн быд  кадö вöр-валысь 
мичлунсö да вöчны колана пасйöдъяс.  Велöдны лöсьöдны текст-серпас 
экскурсия дырйи мыйкö аддзылöмтор, ывлавыв да вöр-ва вежласьöмъяс йылысь.  

Велöдны лöсьöдны да гижны велöдчан  предметъясысь босьтöм тöдöмлун 
пыдди пуктöмöн текст, лыддьöм небöг   либö спектакль йылысь донъялана 

гижöд (отзыв). 
Тöдмöдны челядьöс наука стильöн, велöдны  висьтавны тайö стильнас кыв 

гижанног гöгöрвоöдöм  да пунктуация пасъяс колана ногöн пукталöм йылысь. 

Велöдны дасьтыны велöдöм тема йылысь терминъяс пыртöмöн морта-морт 
сѐрни. 

Ышöдны челядьöс бырöдны лöсьöдöм гижöдъясысь сѐрни боксянь 
тырмытöмторъяссö, аддзыны да вежны ас лöсьöдöм гижöдын унаысь 
паныдасьлысь öти и сiйö жö кывъяссö лöсялана кывъясöн: Коля да Петя,  
ѐртъяс, зонкаяс, детинкаяс, челядь, найö.  Водзö велöдны мынтöдчыны ковтöг 
рочысь пыртöм кывъясысь  да вежны найöс коми кывъясöн. 

 

 Сѐрни культура 

 

Водзö велöдны челядьöс этш тöдöмöн сѐрнитны, шыöдчыны могöн, 
подулалöмöн юöртны, прöща корны, шыöдчигöн вöдитчыны кывъясöн: пыдди 
пуктана, радейтана, дона, вежавидзана. 

 Водзö велöдны кужöмöн  шыöдчыны аддзысигöн, вöдитчыны чолöмалана 
кывъясöн: Бур асыв! Бур лун! Бур рыт! Видза олан! Чолöм!  Олан-вылан!  

Ышöдны  челядьöс пыртны сѐрниö бурсиöмъяс:  Быд бурсö тэныд! Кузь нэм да 
бур шуд! Нянь да сов! Выль вермöмъяс! Дзоньвидзалун тэныд (тiянлы)!  

Водзö велöдны челядьöс колана ногöн аттьöавны (Аттьö! Ыджыд аттьö! Сѐ 
пасибö!), шыöдчыны янсöдчигöн (Аддзысьлытöдз!  Бур туй! Чöскыд ун да бур 
вöт! Видз асьтö! Прöщайт!  Водзö волы! Водзлань! Эн вунöд!), прöща корны ( 
Прöсьтит! Эн дивит!  Эн дöзмы!)  

Ышöдны сѐрниö пыртны ошкана да лелькуйтчан кывъяс: сѐшайт, рочакань, 
сѐзöлöта, шöвктуг, шöвктупыль, югыдлун, мада, зарни, оз тусь, акань, 
сьöлöмшöр, шондiбан. 

Чужтыны челядь сьöлöмын вежавидзана кывъясöн вöдитчан кужöмлун. 
Велöдны  видлавны öта-мöдлысь сѐрнисö этш боксянь да донъявны сѐрнитан 
шуанногсö: лöсялана шуанног, бур, вежавидзана, мелi, гора, лöнь,  вывтi гора, 
скöр, надзöник да мукöд. 
 

 

                                                 Мичаа гижны велöдöм 

 

Водзö велöдны челядьöс гижны гижансер (каллиграфия)  боксянь колана 
ногöн шыпасъяс да кывъяс, бырöдны гижан сям боксянь тырмытöмторъяссö. 

Велöдны ас кежысь кужöмöн вöчны гижан тетрадьын  колана пасйöдъяс  
(лун да тöлысь, коми кывйысь велöдан тема), тетрадьын öта-мöдсьыс торйöдны 

уджъяс да гижны удж ним,  гижöда удж вöчигöн пыдди пуктыны выль визь  да 
абзац, визь заводитчöмсянь да визь помöдз гижны текст.  

Водзö велöдны колана ногöн вöчны коми кывйысь уджъяс, кужöмöн  
вöдитчыны  грамматика боксянь кывъяс да сѐрникузяяс видлалiгöн пасъясöн, 
схемаясöн да дженьдöдöмъясöн.   

 

 

                       Нѐльöд классын босьтан  тöдöмлун   да кужöмлун 

                                                       (компетенцияяс) 
 

Нѐльöд класс помалiгöн велöдчысьяс  тöдöны: 
 эмакывлысь, кывбердлысь, морта нимвежтаслысь, кадакывлысь 

признакъяс да вежласьöм; 
 сѐрникузяын öтсяма юкöдъяс; 

 висьталан мог серти  юöртана, юалана да чуксалана сѐрникузя; 
 шуанног серти горöдана да абу горöдана сѐрникузя; 
 сюрöса да содтана юкöд; 
 öтсяма юкöдъяса сѐрникузя; 
 кывлысь öти да уна вежöртас; 
 кывлысь тэчас: кыввуж, кывдiн, кыв вежлалан суффикс, кыв артмöдан 

суффикс; форма артмöдан суффикс; 
 эмакывлысь  вежлöг  вежöртасъяс; 
 морта нимвежтаслысь  лыд, морт да вежлöг  серти вежласьöм; 

 кадакывлысь кывпод; 
 соссяна кадакывъяс. 

 

Нѐльöд класс помалiгöн велöдчысьяс  кужöны: 
 гижны уджтасын индöм орфограммаяс да гöгöрвоöдны  правилöясöн; 
 аддзыны сѐрникузяысь öтсяма юкöдъяс да пуктыны чутiк öтсяма 

юкöдъяс костö; 

 индыны эмакыв да вежлавны  лыд, морт да вежлöг серти; 
 аддзыны текстысь  кывберд, тöдмавны вежöртассö да индыны 

кывбердлысь  лыдсö (сулалö кö эмакыв бöрын юöрпас пыдди);  
 аддзыны  текстысь морта нимвежтас, тöдмавны сылысь  лыд, морт да 

вежлöг; вежлавны нимвежтассö лыд  да вежлöг серти; 
 аддзыны  текстысь  кадакыв,  тöдмавны сылысь  лыд, морт да кад,  

вежлавны кадакывсö  лыд, морт да кад серти; 
 небöгын сетöм отсöг серти  видлавны кыв  шы да шыпас, кывсикас   да 

кывлöн  тэчас  боксянь; 
  видзöдöмöн гижны öти во джынъяс 45-50 кыв, мöд во джынъяс – 55-

65 кыв;   

 гижны кылана диктант  öти во джынъяс 60-65 кыв, мöд во джынъяс – 

65-75 кыв;   
 лöсьöдны план, а сэсся сы серти  гижны  изложение (80-90 кыв). 

Нѐльöд класс помалiгöн велöдчысьяслöн эм позянлун  тöдмавны: 
 

 кывлысь веськыд да вуджöдан вежöртас; 
 серпасалана  кыв; 
 художествоа да наука  гижöд; 
 кыввужйын да суффиксын   в//л  шыяс вежласьöм, кыввужйын 

[й],[к],[м],[т] содтана шыяс; 
    -    эмакывлысь морта суффиксъяс: -öй, -ыд, -ыс; 

    -    мöд да коймöд морта эмакывъяслысь вежлöг серти вежлалöмöн; 
 кывйитöда да кывйитöдтöм  сложнöй сѐрникузяяс. 

 

Нѐльöд класс помалiгöн велöдчысьяслöн эм позянлун  велавны: 
    -    кужöмöн вöдитчыны сѐрниын морта суффикса эмакывъясöн;  
         гижны  нимтан вежлöга эмакывлöн 1, 2, 3 морта öтка лыда       
         асалан           суффиксъяс: -öй, -ыд, -ыс; 

 аддзыны текстысь серпасалан (изобразительнöй)  кывъяс; 
 небöгын сетöм отсöг серти  видлавны сѐрникузя синтаксис боксянь  да 

петкöдлыны сiйöс  схемаöн; 
–   лöсьöдны план, бöрйыны кывтэчасъяс, сѐрникузяяс, дасьтыны  да   
       гижны 60-70  кывъя  сочинение; 
 тшöктöм серти донъявны  ассьыс да ѐртлысь коми кывйысь удж; 
 аддзыны  да бырöдны творчествоа  уджъясысь гижанног, грамматика  

да сѐрни боксянь тырмытöмторъяс; 
            –    ас кежысь   уджъяс вöчигöн вöдитчыны кывкудъясöн; 

             - лöсьöдны уна сикас текст: небöг вылö дженьыд сюрöса  
               гижöд    (аннотация); мыйкö вöчны велöдöм (инструкция);  
               снимок     (фотография)  дорö гижöдтор;  аттьöалан письмö;  
               лоöмтор йылысь репортаж сяма висьт;  морта-морт сѐрни  
               сяма  текст;  гажöдчöм либö нимлун вылö корана текст  
               (текст-корöм); чолöмалана текст (праздникöн кодöскö чолöмалöм)  
               да мукöд. 

    -  лöсьöдны «Коми му» газетö либö «Би кинь»  журналö юöртöм. 
 

 

 

Нѐльöд классын    уджалан  да сѐрнитан   компетенцияяс: 
 

– индöм  тема вылö сѐрнитöм: велöдысь да велöдчысь, кык велöдчысь, öтка 
сѐрни; 

– висьталанторлысь тема да шöр мöвп  гöгöрвоöдöм; 
– мöвп стöча висьталöм  могысь колана кывъяс корсьöм; сѐрникузяысь 

шуигöн колана кыв тöдчöдöм;  
– ас сѐрни мöвпыштöм, артыштöм, стöчмöдöм да донъялöм; 
– вежавидзана кывъяс сѐрниö пыртöм;  
– уджлысь коланлун да коми кыв тöдöмлысь  тöдчанлун  гöгöрвоöдöм; 
– удж вöчтöдз  мог пуктöм да сiйöс гöгöрвоöдöм; 
–  удж бала вöчöм (вöчанногсö планируйтöм) да уджсö  сьöрсьöн-бöрсьöн 

вöчöм; 
– кывйысь удж  вöчöмсö видзöдöм (контролируйтöм),  ассьыс да ѐрта-

ѐртлысь  вöчöмторсö  донъялöм; 
– гижöм  уджъяс текст серти да сытöг ас кежын лыддьöм да видлалöм; 
– уджысь тырмытöмторъяссö  казялöм да помка гöгöрвоöдöм, велöдöм 

гижанног вылö гижöда уджъясын вöчöм тырмытöмторъяс бырöдöм; 
– кывйысь сетöм материал туялöм,  выль тöдöмлун казялöм-восьтöм да 

туялöмторсö кывкöртöдалöм; 
– посни классъяслы лöсьöдöм кывкудъясöн вöдитчöм; 
– кывйысьводзынджык велöдöм (важ) тöдöмлун да выль тöдмалöмтор 

торйöдöм;  
– водзö  тöдöмлунъяс босьтöм вылö мог пуктöм. 

 

 

Ичöт  классъясын велöдан орфограммаяс 

 

2 класс 
1.   Чорыд параа  д, з, л, н, с,  т   бöрын і:  сімны, зі. 
2.   Чорыд параа  д, з,  л, н, с, т   бöрын  э:  зэв, тэрыб, сэки. 

3.  Аснимъясын да прозвищеын ыджыд шыпас:  Сыктывкар, Канев, Сюрук, 
Гудöк Вась. 

4.   Öти визьысь мöдö кыв вуджöдöм: пö-лöз-ни-ча. 

5.   Кывбöр эмакывкöд:  пызан вылын. 

6.   Рочысь пырöм кывъясын ф, х, ц, щ шыпасъяс:  фляга, цемент,тöщö. 

7.  Небыд согласнöйяс бöрын   е, ѐ, ю, я  водзын  торйöдан небыд пас (ь): 
каньяс, кöчьяс. 

8.  Чорыд согласнöйяс бöрын  е, ѐ, ю, я  водзын  торйöдан чорыд  пас (ъ):  

шоръяс, медъѐн, розъя. 

 

 

3 класс 

1.  Кык дз-а кывъяс: кыддза. 

2.  Орччöн сулалысь кык öткодь небыд согласнöйлысь небыдлун петкöдлöм: 

вевттьыны, вевттис. 

3. Орччöн сулалысь кык  торъя  небыд согласнöйлысь небыдлун петкöдлöм:  

разьсьöма, разьсис. 

4. Кык кывйысь артмöм öтлаын гижсьысь  тэчаса эмакыв,  öти кывйыс  кö 
сѐрниын торйöн оз паныдасьлы: синкым. 

5. Кык кывйысь артмöм öтлаын гижсьысь  тэчаса эмакыв, артмöдö кö выль 
вежöртас:  турипув. 

6. Эмакыв ув, дор, дiн, пом, йыв кывъяскöд: войвыв, кобув, ва дор, ывлавыв. 
7. Кык кывйысь артмöм визь пыр гижсьысь тэчаса эмакыв, петкöдлö кö 

öтувтан вежöртас: вöр-ва. 

8. Рочысь пырöм  р вылö помасьысь  эмакыв: календар. 

9. Кывбöр нимвежтаскöд: ме дорын, на вöсна. 
10. Эмакыв «ин» вежöртаса кывкöд: пызан выв, керка дор, пу дiн, чунь пом, ты 

шöр, юр весьт, вöр бок.  
11. Эмакывъясын ин (iн), лун, пи, тор, суффиксъяс: косiн, лöнин, бурлун, ошпи, 

йöвтор. 
12. Петан да пыран вежлöга формаясын орччöн сулалысь эмакывъяс: пуысь 

пуö, воысь воö, кадысь кадö. 
 

4 класс 

 

1.  Визь пыр гижсьысь паныд вежöртаса  кывъясысь артмöм тэчаса кадакыв: 

пырны-петны 

2.  Визь пыр гижсьысь матын вежöртаса кывъясысь  артмöм тэчаса кадакыв: 

шлывгö-визувтö. 

3.   Кадакывъясын дч, тч, чч:  велöдчыны, сотчыны, кольччыны. 

4.   Соссяна  эг, эн, эз  кывъясын  э шыпас: эг вунöд, эг лок.   

5.   Соссяна кадакывъясын   ы:  эг ытшкы, эн кольччы, эз лöсьöдчы. 

6.   Колян када кадакывъясын кыв помын и (і) шыпас:  босьті, босьтін, 
босьтіс. 

7.   Кадакыв кыввужйын й шыпас: кайис,кайны; вайис, вайны. 

8.  Визь пыр  гижсьысь  öтувтан  вежöртаса  кывъясысь -а суффиксöн артмöм 
тэчаса кывберд:  выль дöрöм-гача. 

9.  Öтлаын гижан рöм петкöдлысь тэчасас кывберд: пемыдгöрд. 
10. Визь пыр гижан  паныд вежöртаса кывъясысь  -а суффиксöн артмöм   

тэчаса кывберд:  сьöда-еджыда. 

11.  Визь пыр гижсьысь  öтвужъя кывъясысь артмöм тэчаса кывберд: ѐнысь-ѐн, 
мича-мича. 

12.    Кывбердын  - кодь  суффикс:  рудкодь. 

13.   Кодь  кывбöра эмакыв:  рöмпöштан кодь. 
14.    Кывбердын  -иник (-іник) суффикс:  косіник, важиник. 

15.   Мед-  кывводза кывберд:  медмича, медiчöт. 
16.  Чорыд согласнöйяс бöрын  е, ѐ, ю, я  водзын  торйöдан чорыд  пас (ъ):   

медъѐн, медъеджыд, медъюмов медъяр. 
17.    Медся кывторъя кывберд:  медся  мича.  

 

 

 

 

 

 

 

 

 

 

 

 

 

 

 

 

 

 

1-4 классъясын велöдчысьяслысь  коми кывйысь тöдöмлун 
да кужöмлун донъялöм 

 
 

Велöдчысьялысь вочавидзöмсö донъялöм 

 

Коми кывйысь тöдöмлунъяс донъялiгöн медводз колö пыдди пуктыны 
велöдчысьяслысь юалöм вылö стöча вочавидзöм, тема серти тырвыйö 
висьталöм да мöвпсö колана кывъясöн тöдчöдöм.  

 

Вочавидзöмъяссö 1-4 классъясын донъялöны тадзи: 

Вочавидзöмсö «5» вылö позьö донъявны, велöдчысьыс кö: 1) 
велöдысьыслысь юалöмсö гöгöрвоö, вочавидзö стöча да тырвыйö, литературнöй 
кыв нормаяс серти правильнöя; 2) паськыда вежöртö материалсö, подулалö 
ассьыс висьталöмсö, вайöдö видлöгъяс велöдчан небöгысь да ассянь; материалсö 
висьталö сьöрсьöн-бöрсьöн 

«4»  позьö пуктыны сэк, кор велöдчысьыс тöдöмлунъяснас кужö 
вöдитчыны практическöя,  эм 1-2 тырмытöмтор сьöрсьöн-бöрсьöн висьталöмас 

да стöч кыв бöрйöмас. Тайö тырмытöмторсö велöдчысь кокниа  бырöдö 

«3»  позьö пуктыны сэк, кор велöдчысьыс тöдö да гöгöрвоö велöдöмторсö, 
но эм некымын тырмытöмтор: 1) оз тырвыйö висьтав велöдöмторсö, 2) оз 
гöгöрвоöд  кыв  понятиеяслысь определениеяссö, оз стöча висьтав да гöгöрвоö  

правилöяссö; 3) оз куж  эскöдана подулавны ассьыс мöвпъяссö, оз куж вайöдны 
ассьыс видлöгъяс; 3) оз сьöрсьöн-бöрсьöн висьтав материалсö, 4) висьталöмас  
эмöсь кыв боксянь торкалöмъяс, тырмытöмторъяс. 

«2» оз ков пуктыны. Велöдчысь быть вочавидзö челядь да велöдысь 
отсöгöн. 
 

Видзöдöмöн гижöм (списывайтöм) 
 

Велöдчысьяс  видзöдöмöн гижöны дöска вылысь,  велöдчан небöгысь, 
дидактическöй пособиеысь. Гижигас челядь сöвмöдöны гижан  сямсö, велöдчöны 
гижигас да уджсö вöчöм бöрас прöверитны гижан уджсö. 

Медводдза классын прописьö видзöдöмöн велöдчысьяс гижöны содтöд 
уджтöг. 2-4 классъясын  челядьлы велöдысь вöзйö  содтöд уджъяс. 

 

1-öд классын челядь гижöны мöд во джынйын  10 кыв.  
 «5»  пуктыны, велöдчысь кö гижöма мичаа да дзугтöг; 
 «4» пуктыны, велöдчысьлöн  кö гижöдас    эм öти дзугöм либö  1-2 

неыджыд тырмытöмтор;  

 «3»  пуктыны сэтшöм гижöдысь, эм кö öти дзугöм да 2-3 тырмытöмтор; 
«2» велöдысьлы оз ков пуктыны. Велöдысьлы колö индыны дзугöмсö да 

тырмытöмторсö, сэсся сетны позянлун гижны уджсö выльысь. 
        

          2-öд классын велöдчысьяс  видзöдöмöн гижöны печатнöй шыпаса 
сѐрникузяяс да текст  быдса  кывъясöн колана  гижансерöн: велöдчан во  öти 

джынъяс – 12-15 кыв, мöд джынъяс  –  20-25 кыв. 
        «5»-öн пуктыны мичаа да веськöдтöмъяса  уджысь;  

        «4» пуктыны 1 дзугöмысь либö 1-2 торксьылöмысь;  
        «3» пуктыны 3 дзугöмысь, 1-2 торксьылöмысь.  
       «2» пуктыны, гижöдас кö эм 4-5 дзугöм да 2-3 торксьылöм;  велöдчысьлы 
колö  сетны позянлун  бурмöдны гижöдсö, бырöдны тырмытöмторъяссö. 
 

3 –öд классын  велöдчысьяс  видзöдöмöн гижöны  печатнöй шыпаса текст 
öти во джынъяс  28-30 кыв, мöд джынъяс  – 35-40 кыв. Гижöда уджсö 
велöдысьлы колö донъявны тадзи:  

«5» пуктыны öшыбкатöм да веськöдтöмъяса уджысь; 
 «4»  пуктыны, уджын кö эм 1 öшыбка да 1 торксьылöм; 

 «3» пуктыны, уджын кö вöчöма 2-3 öшыбка да 1 торксьылöм; 
 «2» пуктыны 4 да унджык öшыбкаысь. Век жö велöдчысь бырöдö 
видзöдöмöн гижöм уджысь öшыбкаяссö. 
 

4–öд  классын  кыв лыдыс уджъясас содö: öти во джынъяс 45-50 кыв, мöд 
во джынъяс – 55-65 кыв.  Уджъяссö велöдысь донъялö коймöд классын моз 
жö. Велöдысьлы колö пыдди пуктыны уджыслысь сьöкыдлунсö да 
велöдчысьыслысь водзмöстчöмсö. 

 

Донъялана (контрольнöй) диктант 

 

 Велöдчысьяслысь тöдöмлун донъялöм могысь позьö нуöдны  татшöм 
диктантъяс: кывъяса (словарнöй) диктант, öлöдан (предупредительнöй) диктант, 
гöгöрвоöдана (объяснительнöй) диктант, коланасö бöръяна (выборочнöй) 
диктант, творчествоа диктант, асшöра (свободнöй) диктант, графическöй 
диктант. Велöдöмсö бура гöгöрвоöм бöрын гижöны донъялана (контрольнöй) 
диктант. Диктантъяс гижöм могысь колö босьтны гижöд кыв нормаяслы, 
класслы лöсялана да  гöгöрвоана текстъяс.  
       Медводза классын тöдöмлунсö донъялöм могысь велöдчан во помланьыс 
велöдчысьяс  гижöны  слогъясöн да быдса кывъясöн  3-4 кывъя сѐрникузяяс (15 

кыв).        2-öд  классын  велöдчысьяс гижöны  быдса  кывъясöн сѐрникузяяс да 
текст: велöдчан во  öти джынъяс –  20-25 кыв, мöд джынъяс –  30-35 кыв.      3-öд 

классын донъялан диктант гижан уджö пыртны öти во джынъяс  40-45 кыв, мöд 
во джынъяс – 50-55 кыв.  
    4-öд классын  диктан гижöм могысь кыв лыдыс татшöм: öти во джынъяс 60-

65 кыв, мöд во джынъяс – 65-75 кыв.   
 

 

2-4 классъясын диктант  донъявсьö тадзи: 
    «5» колö пуктыны, уджас кö абу ни öти дзугöм, вермас лоны 1 абу грубöй 
дзугöм. 
   «4»  колö пуктыны 1-2  öшыбкаысь орфографияын да  2 торксьылöмысь 
пунктуацияын либö 1 öшыбкаысь да пунктуацияын 3 торксьылöмысь. 
   «3» пуктыны, эм кö 3-5 öшибка орфографияысь да  2 пунктуацияысь.  
   «2» пуктыны, эм кö уджас 6 да унджык öшыбка орфографияысь. 
Велöдчысьыскöд  колö нуöдны содтöд удж  кужöмлунсö да тöдöмлунсö 
сöвмöдöм могысь. 

Донъялан диктант текстö колö пыртны велöдöм орфограммаяс. Текстас кö 
эм велöдтöм орфограмма, тайö кывсö велöдысьлы колö гижны дöска вылö. 
Уджсö донъялiгöн оз ков  чинтыны донсö: 

-  велöдтöм правилöяс  вылö öшыбкаысь; 
-  велöдчысьыс кö ачыс аддзöма да бырöдöма öшыбкасö. 

Диктант донъялiгöн велöдысьлы тöд вылын колö кутны öшыбкаыслысь 
сикассö да öти сикаса öшыбкаяс вöчöм. Велöдчысьыс кö вöчöма öшыбкасö 
некымынысь öти и сiйö жö кыв гижигöн либö  öтвужъя торъякывъясын,  найöс 
колö лыддьыны кыдзи öти öшыбка. 

Донъялан диктантын кö эм витысь унджык öшыбка веськöдöм, донсö колö 
чинтыны öти балл вылö. Диктантас кö эм куим да унджык веськöдöм, «5»  оз 
позь пуктыны. 

Донъялан диктант дорö позьö сетны фонетикаысь, орфографияысь да 
грамматикаысь содтöд уджъяс. Тайö уджъяссö велöдчысьяс вöчöны текстсö 
гижöм бöрын.  Комплекснöй  уджысь колö донъявны  кыкнан сикас уджсö 

торйöн да пуктыны  кык оценка. 
Грамматикаысь  удж донъялöны тадзи:  

«5»  пуктыны, велöдчысьыс кö колана ногöн да öшыбкатöг  вöчöма став 
уджсö; абу вöчöма ни öти öшыбка;   

«4» пуктыны велöдчысьлы, кодi  вöчöма став уджсö, но öти уджас эм 
тырмытöмтор;  

«3» пуктыны сылы, кодi  вöчöма джынсьыс унджык удж, но эм 
тырмытöмторъяс;  

«2» пуктыны сылы, кодi вöчöма джынсьыс этшаджык удж, уджас эмöсь 
öшыбкаяс. «2» баллöн донъялöм уджсö велöдчысь бурмöдö: вöчö öткодь сикаса 
некымын удж. 

 

Кывъяса (словарнöй) диктант 

 

  Кывъяса диктант нуöдöм могысь велöдысь бöрйö торъя кывъяс. Налöн 
лыдыс: 2 классын – 8-10 кыв; 3 классын – 10-12 кыв; 4 классын – 12-15 кыв. 

Кывъяса диктант донъявсьö тадзи: 
         «5» пуктыны  öшыбкатöм уджысь. 
         «4» пуктыны, уджын кö вöчöма 1 öшыбка да 1 торксьылöм (исправитöм).  
         «3» пуктыны уджысь, эм кö вöчöма 2 öшыбка да 1 торксьылöм. 
         «2» пуктыны, уджын кö 3-5 öшыбка. 

 

Изложение донъялöм 

 

Мöд классянь велöдчысьяс  гижöны изложениеяс. Нуöдан мог сертиыс 2-4 

классъясын став изложениеыс велöдана (обучающöй). Сöмын 4-öд классын во 
помас челядь гижöны донъялана (контрольнöй) изложение. 

Изложение  текстлöн кыв лыдыс татшöм:  2-öд классын  öти во джынйын 30 
кыв, мöдын – 35-40 кыв; 3-öд классын   öти во джынйын  ыдждаыс  60 кыв, 
мöдын – 70 кыв; 4-öд классын текстлöн  öти  во джынйын  ыдждаыс  80 кыв, 
мöдын – 90 кыв. 

Уджъяссö донъялiгöн велöдысь пыдди пуктö: 
-  темалы лöсялöм; 
-  мöвпъяссö сьöрсьöн-бöрсьöн гижöм; 
- текстлöн планлы лöсялöм; 

- текстлöн колана тэчас; 
- заводитчöм, шöр юкöн да пом юкöнъяс выль визьсянь гижöм; 
-  юкöнъяссö да сѐрникузяяссö öта-мöдыскöд кужöмöн йитлöм; 
- стöч да колана кывъясöн вöдитчöм; 
- велöдöмтор вылö мыджсьöмöн. 
 Уджсö донъялiгöн велöдысьлы колö пыдди пуктыны  кывъяслысь гижанног 

да пунктуация пасъяс пуктöм. 
«5»-öн колö донъявны öшыбкатöм, стöч кывъясöн гижöм изложкение. 

Текстас восьтöма темасö да шöр мöвпсö, колана ногöн йитлöма öта-мöдыскöд и 
юкöнъяссö, и сѐрникузяяссö. Уджас вермасны лоны сѐрни боксянь  1-2 неыджыд 
тырмытöмтор, но найöс веськöдöма ачыс велöдчысьыс. 

«4»-öн колö донъявны стöч кывъясöн гижöм изложение.  Тайö уджас план 
серти тырвыйö восьтöма сюрöссö, кужöма восьтны  темасö. Но  текстас  эм 2-3 

öшыбка, сѐрни боксянь 2-3 тырмытöмтор. 
«3»-öн  донъявсьö  4-5  öшыбкаа изложение. Текстас  паныдасьлöны и сѐрни  

да кыв боксянь öшыбкаяс да тырмытöмторъяс,  велöдысьыс абу аддзöма гижигас 
стöч да колана кывъяс.  

«2»-öн донъявсьö 5 да унджык öшыбкаа  изложение.  Велöдчысьыс абу 
вермöма план серти сьöрсьöн-бöрсьöн гижны текстсö, эмöсь сѐрни боксянь 
тырмытöмторъяс. «2» баллöн  донъялöм уджсö велöдчысь  вермас бурмöдны. 
Журналö колö пасйыны бурмöдöм уджыслысь донсö (4-öд классын донъялана 
изложениеысь кындзи). 

 

Сочинение донъялöм 

 

Коми кыв урокъяс вылын грамматикаысь либö гижанногысь велöдöм 
темакöд йитöдын  нуöдсьöны творчествоа  асшöр уджъяс. Öтвыв лöсьöдöм либö 

сетöм план серти, сетöм  юрним либö серпас серти 2-4-öд классъясын 
велöдчысьяс гижöны асшöр сочинение. Нуöдан мог сертиыс став сочинениеыс 
велöдана (обучающöй). 

2-öд классын  велöдчысьяс дасьтöны 4-5 сѐрникузяа сочинение, кыв лыдыс 
творчества уджас  25-30 кыв; 3-öд классын  гижöны 40-50 кывъя  сочинение; 4-

öд классын кыв лыдыс содö: велöдчысьяс дасьтöны да гижöны  60-70 кывъя 
асшöр  удж. 

«5» -öн донъявны бура гижöм творчества удж. Сочинениеас  тыр-бура 

восьтöма темасö да шöр мöвпсö, гижысьыс петкöдлöма ассьыс сьöлöмкылöмсö, 
сюрöссö, мöвпсö восьтöм могысь бöрйöма стöч  кывъяс. Гижигас бура йитлöма 
öта-мöдыскöд сѐрникузяяссö. Текстсö гижигас орфография  боксянь  сöмын 1 
öшыбка, сѐрни боксяньыс  да пунктуация пасъяс пуктöм вылö эм 2-3  

тырмытöмтор. 
«4» -öн   донъявсьö сѐрни боксянь 3-4 тырмытöмтора сочинение. 

Гижанногын да пунктуация пасöн вöдитчöмын эм 1-2 дзугöм.  Асшöр творчества 
уджас восьтöма темасö да шöр мöвпсö, сьöрсьöн-бöрсьöн петкöдлöма сюрöссö, 
пыртöма колана кывъяс да кывтэчасъяс. 

«3» лöсялö кыв да сѐрникузяяс боксянь гöльджык  уджлы.  Уджас эм сѐрни 
боксянь 4-5 тырмытöмтор, орфография серти гижöмын да пасъяс пукталöмын 
уджас эм 3-5 дзугöм. 

«2» сочинениеысь  велöдчысьлы оз ков пуктыны, кöть  уджас лоас уна 
тырмытöмтор да öшыбка.  Öшыбкаяс урчитöмöн  велöдысь нуöдö  сѐрни 
бурмöдан уна сикас удж. Сы бöрын велöдчысь выльысь гижö сетöм тема серти 
творчества уджсö. 

 

Велӧдчан предметлӧн учебнӧй планын места 

   Базиснӧй учебнӧй план  да уджтас серти  коми кыв велӧдсьӧ 1- 4 классъясын. 
Учебнӧй предмет велӧдӧм вылӧ сетсьӧ 405 час. 1 классын – 99ч ( 33 вежон, быд 
вежонын 3 час), 2-4 классын – 102 часан ( 34 вежон, быд вежонын 3 часӧн) 

 

Тематическое распределение учебных часов. 
 

 

Уджтас юкöдъяс 

Урок лыд 

 

 

Ставыс 

 

На пиысь  

контрол

ьнöй 

уджъяс 

 

проек

тъяс 

сѐрни  

сöвмöдан 

урокъяс 

1 класс (99час) 
Анбурводзвывса кадколоаст. 

Анбурдырся кадколаст. 

Анбурбöрвывса кадколаст. 

 

10 

77 

12 

  

 

 

 

 

 

2 класс (68 час) 
Сѐрни. 

Текст. 

Кывтэчас да сѐрникузя. 

Шы да шыпас. 

Кывсикасъяс. 

Öтвужъя кывъяс. 

Тöдöмлунъяс вынсьöдöм да донъялöм. 

 

3 

5 

7 

28 

17 

4 

4 

 

1 

1 

1 

3 

3  

1 

 

 

 

 

 

1 

2 

 

 

 

 

1 

4 

4 

 

1 

3 класс (68 час) 
Сѐрни. 

 

3 

 

1 

Кыв да сылöн вежöртас. 

Кывтэчас. Сѐрникузя. 

Шы да шыпас. Кыв гижанног. 

Кывлöн тэчас. 

Эмакыв. 

Кыв да сылöн вежöртас. 

Нимвежтас. 

Кадакыв. 

Кывберд. 

Тöдöмлунъяс вынсьöдöм да донъялöм. 

2 

5 

7 

6 

14 

3 

4 

10 

8 

6 

 

1 

1 

1 

1 

 

1 

1 

1 

1 

 

 

 

 

 

 

 

1 

1 

 

 

 

1 

1 

1 

 

 

 

1 

 

4 класс (102 час) 
Сѐрни да текст. 

Кыв да сылöн вежöртас. 

Сѐрникузя. 

Шы да шыпас. 

Кывлöн тэчас. 

Эмакыв. 

Кыв да сылöн вежöртас. 

Нимвежтас. 

Кадакыв. 

Кывберд. 

Сложнöй сѐрникузя. 

Тöдöмлунъяс вынсьöдöм да донъялöм. 

 

5 

3 

5 

3 

5 

10 

1 

4 

13 

9 

2 

8 

 

1 

 

1 

 

1 

1 

 

1 

1 

1 

 

1 

1-4  классын уджтас олӧмӧ пӧртӧм могысь вӧдитчӧны татшӧм учебно-

методическӧй пособиеясӧн: 
1. Э. И. Полякова. Коми кыв .1-4 классъяслы уджтас.-Сыктывкар: ООО 

«Анбур» ,2013. 

2. Диктантъяс  2-4 классъясын  гижӧм вылӧ /Лӧсьӧдiс  С.Н. Терентьева – 

Сыктывкар:  

     ООО «Анбур», 2010. 

3. Анбур. 1 класслы велӧдчан небӧг. Э. И. Полякова. Сыктывкар: ООО 

«Анбур», 2010. 

4. Грамотаӧ велӧдан урокъяс: «Анбур» дiнӧ методической индӧдъяс.- 
Сыктывкар: Коми небӧг лэдзанiн, 2003. 

5. Шыпас куд. Коми кывйысь уджъяс, 1 класс. Э. И. Полякова. Сыктывкар: 
000 «Анбур», 2013. 

6. Полякова Э.И. Коми кыв: Мӧд класслы велӧдчан небӧг.- Сыктывкар: ООО 
«Анбур», 2009. 

7. Полякова Э.И. Мӧд класса «Коми кыв» велӧдчан небӧг дiнӧ  
методикаиндӧдъяс. - Сыктывкар: ООО «Анбур», 2009. 

8. Полякова Э.И. Коми сѐрни: коми кывйысь уджъяс. 2 класс.- 
Сыктывкар:ООО «Анбур», 2013. 

9. Т. И. Прокушева, О. И, Изъюрова. Коми кыв. Коймӧд класслы велӧдчан 
небӧг. - Сыктывкар: ООО «Анбур», 2007. 

10. Изъюрова О. И. Коймӧд класслы коми кывйысь дидактическӧй уджъяс.-
Сыктывкар: Коми книжнӧй издательство, 1999. 

11. Э .И. Полякова, Т. И. Прокушева. Коми кыв. Нѐльӧд класслы велӧдчан 
небӧг. -Сыктывкар: ООО «Анбур», 2010. 

12.Э. И. Полякова, Т. И. Прокушева. Нѐльӧд класса «Коми кыв» велӧдчан 
небӧг дiнӧ методика индӧдъяс. - Сыктывкар: ООО «Анбур», 2010. 

13. Э. И. Полякова, Т. И. Прокушева. Коми серни: Коми кывйысь уджъяс. 4 
класс.- Сыктывкар: ООО «Анбур», 2013. 

 

 

 

Материально - техническӧй средствоясӧн велӧдӧм вынсьӧдӧм 

 

Печатнӧй пособиеяс 

- сюжетнӧй серпаса чукӧръяс,  уджтасын  индӧм темаяс серти; 
- коми кыв кузя словаръяс:  
- коми литератураысь челядьлы индӧм небӧгъяс; 
- коми поэтъяслӧн да гижысьяслӧн портретъяс. 
 

Велӧдӧмын техническӧй средствояс  
Велӧдысьлӧн уджалан места оборудование : 
-класснӧй  дӧска; 
- магнитикъяс; 
- ноутбук; 
- мультмедийнӧй проектор; 
- фотокамера цифрӧвӧй; 

 

Классын оборудование  
- велӧдчысьлы кык местаа партаяс; 
-велӧдысьлӧн жыръя пызан; 
- велӧдчан небӧгъяс, дидактическӧй материалъяс, пособиеяс, велӧдан 
оборудование видзӧм вылӧ шкапъяс; 
-настеннӧй дӧска иллюстративӧй материал ӧшӧдӧм вылӧ. 

